
ᐊᐅᓚᑦᑎᔨᑦ ᓇᐃᓈᕐᓯᒪᔭᖏᑦ: 
ᑖᓐᓇ ᐅᓂᒃᑳᖑᔪᖅ ᐃᓗᐃᑦᑐᒥᒃ ᑕᑯᔾᔪᑕᐅᔪᓐᓇᕐᒪᑦ ᒪᒥᑕᐅᓇᓱᐊᖅᐸᒃᑐᓂᒃ ᐊᒻᒪᓗ ᐱᕚᓪᓕᕈᑕᐅᓯᒪᔪᓂᒃ ᑖᒃᑯᓇᓂ 
ᑕᓪᓕᒪᓂᒃ ᐋᓐᓂᐊᕈᑕᐅᒐᔪᓛᖑᔪᓂᒃ (ᒪᒥᑕᐅᔪᓐᓇᙱᑦᑐᒥᒃ) ᓄᓇᕗᒻᒥ 
ᐃᓱᒪᒋᔭᐅᓯᒪᓪᓗᓂ ᐅᖃᐅᓯᐅᖃᑦᑕᕐᓗᓂ ᖃᓄᖅᑑᕈᑕᐅᓕᕈᓐᓇᕐᒪᖔᖅ ᓲᕐᓗ ᐸᕐᓇᐅᑎᓕᐅᕐᓂᕐᒧᑦ ᖃᓄᖅ 
ᐋᓐᓂᐊᕈᑕᐅᕙᒃᑐᑦ ᓄᖅᑲᖅᐹᓪᓕᕋᔭᕐᒪᖔᑕ ᐊᒻᒪᓗ ᓇᓗᓇᐃᒃᑲᓐᓂᕐᓗᒍ ᕿᓂᖅᓴᕐᓂᖅ ᖃᐅᔨᓇᓱᐊᒃᑲᓐᓂᕐᓂᖃᕆᐊᖃᕐᒪᑦ 
ᖃᓄᐃᒻᒪᑦ ᐋᓐᓂᐊᓲᑦ ᖁᕝᕙᓯᓗᐊᕐᒪᖔᑕ ᒪᒥᑕᐅᔪᓐᓇᙱᑦᑐᒥᒃ. 2017−ᖑᑎᓪᓗᒍ,ᑕᒪᐃᓐᓂᒃ−ᐋᓐᓂᐊᖑᕙᒃᑐᓕᒫᓄᑦ 
ᐅᑭᐅᖏᓪᓗ ᐊᒡᒍᖅᑐᖅᑕᐅᓯᒪᔪᒥᒃ ᓇᐃᓴᐃᓂᖃᓚᐅᖅᓯᒪᖕᒪᑦ ᓄᓇᕗᒻᒥᐅᓂᒃ ᖃᐅᔨᓚᐅᖅᓯᒪᕗᑦ 505.5 ᐃᓄᐃᑦ 
ᐋᓐᓂᐊᖅᑖᓲᑦ 100,000 ᐃᓄᓕᒫᖑᔭᕌᖓᑕ ᓴᓂᐊᓂᓕ ᑲᓇᑕᓕᒫᒥ 547.7 ᖃᓪᓗᓈᑦ ᐋᓐᓂᐊᖅᑖᓲᑦ 100,000 
ᐃᓄᓕᒫᖑᔪᓂ/ᖃᓪᓗᓈᓂ. ᑭᓯᐊᓂᓕ, ᓄᓇᕗᒻᒥᐅᑦ ᐊᒃᑐᖅᑕᐅᓯᒪᓂᕆᔭᖓᑦ ᓇᓕᒧᖅᑰᔨᙱᒻᒪᑦ ᓄᓇᖅᑯᑐᓂᕐᒥᓄᑦ 
ᐃᓄᑭᑦᑑᓂᕐᒥᓄᓪᓗ ᐋᓐᓂᐊᖅᑖᕆᖃᑦᑕᖅᑕᖏᑦ ᐊᒻᒪᓗ ᑎᒥᐅᑉ ᖃᓄᐃᔾᔪᑎᖏᓐᓄᑦ ᐋᓐᓂᐊᖃᒐᔪᖕᓂᖅᓴᐅᔫᔭᖅᑐᑦ. 
ᐋᓐᓂᐊᖃᕐᓂᐅᑉ ᐊᒃᑐᐃᓂᖃᕐᓂᖓ, ᐃᖢᐊᖅᓴᖅᑕᐅᓂᕐᓗ ᒪᒥᓴᐅᑎᓄᑦ, ᓄᓇᕗᒻᒥᐅᓄᑦ ᐊᑭᑐᓛᑦᑎᐊᖑᓯᒪᔪᖅ 
ᐃᓄᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᓪᓗ ᓲᖃᐃᒻᒪ ᐊᐅᓪᓚᕆᐊᖃᓲᖑᖕᒪᑕ ᓄᓇᕗᑦ ᓯᓚᑖᓄᑦ 
ᐃᖢᐊᖅᓴᖅᑕᐅᔭᖅᑐᖅᖢᑎᒃ ᒪᒥᓴᖅᑕᐅᔭᖅᑐᖅᖢᑎᒡᓘᓃᑦ. 
 
ᐊᑯᓐᓂᐊᓂ 2008 ᐊᒻᒪ 2017, ᓄᓇᕗᒻᒥᐅᑦ 664−ᖑᔪᑦ (ᐊᖑᑏᑦ 322, ᐊᕐᓇᐃᑦ 342) ᐋᓐᓂᐊᖅᑖᕐᓂᖏᓐᓂᒃ 
ᐅᖃᐅᔾᔭᐅᓚᐅᖅᓯᒪᕗᑦ. ᑖᒃᑯᓇᓂ ᐅᑭᐅᓂ, ᐋᓐᓂᐊᕈᑕᐅᒐᔪᓛᖑᓚᐅᖅᑐᕐᓕ ᓄᓇᕗᒻᒥ (1) ᐳᕙᒡᓗᖕᓂᖅ, (2) ᐃᖅᖢᒃᑯᑦ, 
(3) ᐃᕕᐊᖏᒃᑯᑦ, (4) ᖃᓂᒃᑯᑦ ᐊᒻᒪ (5)ᓇᑲᓲᑉ ᕿᓕᖅᓯᓇᖓᒍᑦ, ᓇᐃᓴᖅᑕᐅᔪᓕᒫᓂ  66.9% ᐋᓐᓂᐊᖅᑖᖅᑐᕕᓃᑦ. 
ᓄᓇᕗᒻᒥ ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᓇᐃᓴᖅᑕᐅᓯᒪᔪᑦ ᐳᕙᖕᓄᑦ, ᐃᖅᖢᖕᒧᑦ ᐊᒻᒪ ᖃᓂᒃᑯᑦ ᐋᓐᓂᐊᖅᑖᖅᓯᒪᔪᕕᓃᑦ 
ᖁᕝᕙᓯᖕᓂᖅᓴᐅᔪᑦ ᑲᓇᑕᓕᒫᒥ ᑭᓯᐊᓂᓕ ᐃᕕᐊᖏᒃᑯᑦ ᓇᑲᓲᓪᓗ ᕿᓕᖅᓯᓇᖓᒎᖅᑐᑦ ᐊᑦᑎᖕᓂᖅᓴᐅᓚᐅᖅᖢᑎᒃ. 
ᐊᔾᔨᒌᙱᓐᓂᐅᕙᒃᑐᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᐊᑦᑕᕐᓇᕈᑏᑦ ᐃᒻᒪᖄᓕ ᐱᔾᔪᑎᖃᑐᐃᓐᓇᕆᐊᖃᕐᒪᑕ 
ᐱᑕᖃᓗᐊᕐᓂᖏᑦ ᓲᕐᓗ ᐱᔾᔪᑕᐅᔪᑦ; ᐋᓐᓂᐊᖃᖅᑐᖃᕐᓂᖓᓂᒃ ᖃᐅᔨᒪᔭᖃᕐᓂᖅ ᒪᒥᓴᖅᑕᐅᔪᒪᓂᕐᒧᓪᓗ 
ᐃᖢᐊᖅᓴᖅᑕᐅᓃᑦ; ᖃᐅᔨᓴᕈᑎᓄᑦ ᓇᓗᓇᐃᖅᓯᔾᔪᑎᒋᕙᒃᑕᖏᓪᓄᓪᓗ ᓱᓇᒃᑯᑖᓂᒃ ᖃᐅᔨᔾᔪᑕᐅᕙᒃᑐᑦ 
ᐊᖏᖅᓯᒪᔾᔪᑎᒋᓪᓗᒋᑦ ᖃᐅᔨᔭᐅᓂᕐᒧᑦ ᐃᖢᐊᖅᓴᖅᑕᐅᖃᑦᑕᕐᓂᕐᒧᓪᓗ ᐱᔨᑦᑎᕋᖅᑕᐅᔪᒪᓂᕐᒥᒃ. 
 
ᒫᓐᓇᐅᔪᖅ, ᓄᓇᕗᑦ ᒐᕙᒪᒃᑯᖏᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ ᖃᔅᓯᑲᓪᓚᖕᓂᒃ ᐱᓕᕆᐊᖃᖅᐸᓪᓕᐊᖏᓐᓇᖅᑐᑦ 
ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᓂᒃ, ᐋᓐᓂᐊᓕᖅᑕᐃᓕᒪᑎᑦᑎᓂᕐᒥᒃ ᐱᒋᐊᖅᖢᑎᒃ ᑎᑭᖦᖢᒍ ᐃᓅᔪᓐᓃᓕᖅᑐᓂᒃ 
ᑲᒪᒋᔭᖃᕐᓂᕐᒥᒃ. ᐅᔾᔨᕐᓇᖅᑑᔪᒥᒃ ᓱᓐᓂᐅᑎᔪᑦ ᐋᓐᓂᐊᒥᒃ ᓄᖅᑲᐃᓂᕐᒧᑦ ᓄᓇᕗᒻᒥ ᐃᓚᖃᖅᑐᑦ ᐅᑯᓂᖓ: ᑕᕝᕚᑭᒥᒃ 
ᐊᑐᓗᐊᖅᑕᐃᓕᑎᑦᑎᓂᖅ,  ᐊᐃᑦᑐᕐᓘᑕᐅᓲᖅ ᐋᓐᓂᐊᖅᑖᕐᓇᖅᑐᖅ ᕿᑐᕐᖏᐅᕈᑎᓄᑦ ᑲᐴᑎ 
ᐋᓐᓂᐊᖅᑖᖅᑕᐃᓕᒪᓂᕐᒧᑦ, ᐱᕕᖃᕐᓇᖅᓯᒑᖓᑦ ᐃᖅᖢᒃᑯᑦ ᖃᐅᔨᓴᕐᓂᖅ ᐊᒻᒪᓗ ᐃᒡᓕᐊᒃᑯᑦ ᐋᓐᓂᐊᖃᕐᒪᖔᖅ 
ᖃᐅᔨᓴᖃᑦᑕᕐᓂᖅ. ᒫᓐᓇ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕈᖅᑎᑦᑎᕙᓪᓕᐊᔪᑦ ᐃᓄᓕᒫᓂᒃ 
ᖃᐅᔨᓴᕈᑕᐅᖃᑦᑕᕐᓂᐊᖅᑐᒥᒃ ᐃᖅᖢᒃᑯᑦ ᐋᓐᓂᐊᖃᕐᒪᖔᖅ ᖃᐅᔨᓴᕈᑎᒃᓴᓂᒃ ᓄᓇᕗᒻᒥᐅᓂᒃ. ᑐᕌᒐᕆᔭᖓᓕ ᑕᒪᑐᒪ 
ᐱᓕᕆᐊᖑᓂᖓ ᐃᓅᔪᓐᓃᖃᑦᑕᖅᑐᑦ ᐅᓄᓗᐊᕈᓐᓃᖅᑎᓐᓇᓱᐊᖅᖢᒋᑦ ᐊᒻᒪᓗ ᐃᓄᒋᐊᒃᑑᒐᓗᐊᖅᑎᓪᓗᒋᑦ ᓲᕐᓗ 
ᐊᖏᔫᒐᓗᐊᖅᑎᓪᓗᒍ ᓄᓇᕗᒻᒥᐅᓕᒫᑦ ᖃᐅᔨᓴᕈᑎᖏᑦ ᓈᒻᒪᒋᐊᖃᕐᒪᑕ. 

ᐱᓕᕆᐊᖑᓯᒪᔪᑦ: ᓄᓇᕗᒻᒥ ᐊᑦᑕᕐᓇᕈᑏᑦ 
ᐋᓐᓂᐊᖃᖅᑐᖃᖅᑎᓪᓗᒍ 
ᓄᓇᕗᑦ ᓄᓇᑖᕐᕕᖓ ᐊᖏᓛᑦᑎᐊᖑᖕᒪᑦ ᑲᓇᑕᓕᒫᒥ, ᑲᓇᑕᓕᒫᒥ ᓄᓇᑖᕐᕕᐅᓯᒪᔪᓂ ᐊᖏᓛᑦᑎᐊᖑᖕᒪᑦ 
ᐃᓄᓪᓚᕆᐅᔪᑦ  85%−ᖑᓪᓗᑎᒃ ᑕᒪᐃᓐᓂᓕᒫᖅ ᐃᓄᖕᓂ. ᓄᓇᕗᒻᒥ ᐃᓄᒋᐊᒃᑎᒋᓂᖓᓕ 39,353 ᐃᓄᓕᒫᑦ, ᑖᒃᑯᐊᓗ 
ᓄᓇᖃᐅᖅᖢᑎᒃ 25−ᓂᒃ ᓄᓇᓕᖕᓂ ᑕᒪᐃᓐᓂᒡᓗ ᑭᓯᐊᓂ ᖃᖓᑕᓗᓂ ᐅᐸᒐᒃᓴᐅᓪᓗᑎᒃ  (Statistics Canada, 2021).  

ᓇᐃᓴᖅᓯᒪᓂᒃᑯᑦ ᖃᓄᐃᓕᖓᔪᐃᓪᓗ 
ᐊᒡᒍᖅᑐᖅᓯᒪᓂᕆᔭᖏᑦ ᓄᓇᕗᒻᒥ ᐊᔾᔨᒋᙱᒻᒪᒍ 
ᑲᓇᑕᓕᒫᒥ, ᐃᓄᒋᐊᖕᓂᖅᓴᐃᑦ ᓄᓇᕗᒻᒥ 30 ᑐᖔᓂ 
ᐅᑭᐅᖃᖅᖢᑎᒃ (ᐊᔾᔨᙳᐊᖅ 1).  ᑲᓇᑕᓕᒫᒥ 
ᓄᑕᕋᓛᑦ ᐃᓅᖃᑦᑕᖅᑐᑦ ᐅᓄᓛᑦᑎᐊᖑᖕᒪᑕ 
ᓄᓇᕗᒻᒥ, ᐃᓄᒋᐊᒃᓯᕚᓪᓕᖅᓯᒪᓪᓗᓂ 12.7%−ᒥᒃ 
ᐅᑭᐅᑦ 2011 ᐊᒻᒪ 2016 ᐊᑯᓐᓂᐊᓂ (Statistics 
Canada, 2017). ᑭᓯᐊᓂ, ᓄᓇᕗᒻᒥᐅᑦ 
ᐃᓅᓯᒃᓴᖃᕐᓂᕆᔭᖏᑦ ᓂᕆᐅᒋᔭᐅᔪᑦ (71.1 ᐅᑭᐅᑦ) 
ᐊᑦᑎᖕᓂᖅᓴᐅᖕᒪᑦ ᑲᓇᑕᒥᐅᓕᒫᑦ 
ᐃᓅᓯᒃᓴᖃᕐᓂᕆᔭᖏᓐᓂᒃ  (82.1 ᐅᑭᐅᑦ) (Statistics 
Canada, 2020; Statistics Canada, 2020). 
ᐅᐸᓗᖓᐃᔭᖅᓯᒪᓇᑎᒃ ᕿᑐᕐᖏᐅᖃᑦᑕᕐᓂᖏᑦ 
ᓄᓇᕗᒻᒥ  2.3−ᖏᖅᓱᖅᖢᑎᒃ ᖁᕝᕙᓯᖕᓂᖅᓴᐅᖕᒪᑕ 
ᑲᓇᑕᒥᐅᓕᒫᑦ ᕿᑐᕐᖏᐅᕈᓯᖏᓐᓂᒃ ᐊᒻᒪᓗ 
ᕿᑐᕐᖏᐅᕈᓐᓇᖅᖅᑐᑦ 1.9 ᐅᓄᕐᓂᖅᓴᐅᓚᐅᖅᓯᒪᓪᓗᑎᒃ ᐅᑭᐅᖅ 2020−ᐅᑎᓪᓗᒍ(Statistics Canada, 2021). 
ᖃᔅᓯᓂᒃ ᐅᑭᐅᖃᓕᕐᓂᖅᑕᐅᖅ ᐱᔾᔪᑕᐅᓂᖓᓂᒃ ᓇᓗᓇᕈᓐᓃᓚᐅᕆᕗᖅ ᐊᑦᑕᕐᓇᖅᑐᒧᐊᖃᑦᑕᕐᓂᖅ 

ᐊᔾᔨᙳᐊᖅ 1. ᐃᓄᒋᐊᖕᓂᖏᑦ ᐊᒡᒍᖅᑐᖅᓯᒪᔪᑦ, ᓄᓇᕗᒻᒥ ᑲᓇᑕᒥᓗ, 
ᐊᕐᓇᐃᑦ/ᐊᖑᑏᑦ ᐊᒻᒪ ᐅᑭᐅᖏᑦ ᐊᒡᒍᖅᓯᒪᔪᑦ, 2016 

ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᐊᒻᒪᓗ ᐃᓐᓇᕈᖅᐸᓪᓕᐊᖏᓐᓇᕐᓂᖅ ᐱᕈᖅᐸᓪᓕᐊᔾᔪᑕᐅᒋᓪᓗᓂ 
ᐋᓐᓂᐊᖅᑖᑐᐃᓐᓇᕆᐊᖃᓕᕐᓂᕐᒧᑦ.  

ᐊᓯᖏᑦᑕᐅᖅ ᐊᑦᑕᕐᓇᓕᕈᑕᐅᕙᖕᒥᔪᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᐃᓚᖃᕐᒥᔪᑦ ᐊᑐᖃᑦᑕᕐᓂᕐᒥᒃ 
ᐋᖓᔮᕐᓇᖅᑐᓂᒃ, ᓂᕿᒋᖃᑦᑕᖅᑕᖏᓐᓄᑦ, ᐊᒻᒪᓗ ᑎᒥᖏᑕ ᐊᐅᓚᖃᑦᑕᕐᓂᖏᑦ/ᐃᖃᐃᓕᓴᖃᑦᑕᕐᓂᖏᑦ. 

ᐋᖓᔮᕐᓇᖅᑐᓂᒃ ᐊᑐᖅᐸᖕᓂᖏᑦ ᐅᑭᐅᖅᑕᖅᑐᒥᐅᑦ ᐊᔾᔨᒋᙱᒻᒪᒋᑦ ᑲᓇᑕᒥᐅᓂᒃ, ᐱᓗᐊᖅᑐᒥ ᑎᐹᖕᒥᒃ ᐊᒻᒪᓗ 
ᐃᒥᐊᓗᖕᒥᒃ ᐊᑐᖅᐸᒃᑐᐃᑦ. ᐅᓄᕐᓂᕆᔭᖏᑦ ᓄᓇᕗᒻᒥᐅᑦ ᓱᐴᖅᑐᖃᑦᑕᕐᓂᕋᖅᑐᑦ ᖃᐅᑕᒫᑦ ᐅᕝᕙᓘᓃᑦ ᖃᑯᑎᒃᑯᑦ 
ᖁᕝᕙᓯᖕᓂᖅᓴᐅᖕᒪᑕ 3.9−ᖏᖅᓱᖅᖢᑎᒃ ᑲᓇᑕᒥᐅᓕᒫᓂᒃ (Statistics Canada, 2019). ᐃᒻᒪᖄ 62%−ᖑᔪᑦ 
ᓄᓇᕗᒻᒥᐅᑦ ᖃᐅᑕᒫᑦ ᓱᐴᖅᑐᖃᑦᑕᕐᓂᕋᖅᑐᑦ ᐃᓚᖏᑦ ᐃᓛᓐᓂᒃᑯᑦ, ᐊᒻᒪᓗ ᐃᓚᖏᓐᓂᒃ ᓄᓇᓕᖕᓂ 84% ᐃᓄᖏᑦ 
ᓱᐴᖅᑐᓲᖑᓪᓗᑎᒃ. ᐊᒻᒪᒃᑲᓐᓂᖅ, 51% ᓄᓇᕗᒻᒥ ᒪᒃᑯᒃᑐᑦ ᐅᑭᐅᓕᑦ 12-19 ᓱᐴᖅᑐᖃᑦᑕᖅᑐᑦ, ᐅᖓᑖᓄᐊᕐᖢᓂ 
ᐊᕐᕕᓂᓖᖅᓱᕐᓗᒍ ᑲᓇᑕᒥᐅᓄᑦ ᖃᔅᓯᐅᓂᖏᑦ 7.7%.(Statistics Canada, 2019) ᓱᐴᖅᑐᖃᑦᑕᖅᑐᐃᑦ ᓄᓇᕗᒻᒥᐅᑦ 
ᐅᓄᖅᓯᕙᓪᓕᐊᖏᓐᓇᖅᑐᑦ ᑕᒪᐃᓐᓄᑦ ᐊᕐᓇᓄᑦ ᐊᖑᑎᓄᓪᓗ (ᐊᔾᔨᙳᐊᖅ 2). ᐅᑭᐅᑦ 2007 ᐊᖅᓴ 2018 ᐊᑯᓐᓂᐊᓂ, 
ᐅᓄᕐᓂᕆᔭᖏᑦ ᓱᐴᖅᑐᖅᐸᒃᑐᐃᑦ ᖁᕝᕙᕆᐊᒃᑲᓐᓂᓚᐅᖅᓯᒪᔪᖅ 6%−ᒥᒃ ᐊᖑᑎᓄᑦ ᐊᒻᒪ 3%−ᒥᒃ ᐊᕐᓇᓄᑦ  (Statistics 
Canada, 2019). ᖁᕝᕙᓯᖕᓂᖅᓴᐅᓂᖓᓄᑦ ᓱᐴᖅᑐᖅᐸᒃᑐᑦ ᓄᓇᕗᒻᒥ ᐱᑕᖃᕈᑕᐅᔪᖅ ᐃᓚᖏᓐᓄᑦ 
ᐋᓐᓂᐊᓕᕈᑕᐅᕙᒃᑐᓄᑦ ᖁᕝᕙᓯᒍᑎᖃᕐᓂᕆᔭᖓ.   

ᐃᒥᐊᓗᒃᑐᖅᐸᖕᓂᖅᑕᐅᖅ ᓇᓗᓇᐃᖅᑕᐅᓯᒪᖕᒥᔪᖅ ᐊᑐᖅᑕᐅᓂᖅᓴᐅᕙᖕᓂᖓᓂᒃ ᓄᓇᕗᒻᒥᐅᓄᑦ ᓴᓂᐊᓂ 
ᑲᓇᑕᒥᐅᓕᒫᑦ ᑕᑯᓪᓗᒋᑦ. ᑕᐃᒪᓕ ᐊᐅᓚᑕᐅᒐᓗᐊᖅᑎᓪᓗᒍ ᐃᒥᐊᓗᒃ ᓄᓇᕗᒻᒥ, ᐃᓚᖏᑦ ᓄᓇᐃᑦ 
ᐱᖃᖅᑕᐃᓕᑦᑎᐊᒻᒪᕆᒃᖢᑎᒃ, ᐃᒻᒪᖄ ᐊᑕᐅᓯᖅ ᐃᓄᒃ ᑕᕝᕙᖓᑦ ᑎᓴᒪᐅᒃᐸᑕ ᐃᓱᒪᒋᔭᐅᓯᒪᖕᒪᑕ 
ᐃᒥᐊᓗᒃᑐᒃᑳᓘᓂᖏᓐᓂᒃ ᐅᑭᐅᖃᓕᕌᖓᒥᒃ 12−ᓂᒃ ᐅᖓᑖᓄᓪᓗ (ᑕᓪᓕᒪᐃᑦ ᐅᖓᑖᓂ ᐃᒥᓲᑦ 
ᑕᖅᑭᑕᒫᖅ)ᓄᓇᕗᒻᒥᐅᓕᒫᓂᒃ (23.1%) (Statistics Canada, 2019). ᑖᒃᑯᓇᖓᑦ ᐃᓄᖕᓂᒃ ᐃᒥᐊᓗᒃᑐᒃᑲᐅᔪᓂ 
ᖁᕝᕙᓯᖕᓂᖅᓴᐅᔪᖅ 4%−ᒥᒃ ᑲᓇᑕᒥᓕᐅᒫᑦ ᑕᑯᓪᓗᒋᑦ (19.3%). ᐊᖑᑏᑦ ᓄᓇᕗᒻᒥᐅᑦ ᐊᒻᒪᓗ ᑲᓇᑕᓕᒫᒥ 
ᐃᒥᐊᓗᒃᑐᓲᖑᔪᑦ ᖁᕝᕙᓯᖕᓂᖅᓴᐅᔪᑦ ᑕᐅᕗᖓ ᑕᐅᕗᖓ ᐃᒥᐊᓗᐃᓐᓇᕈᓐᓇᖅᖢᑎᒃ (Statistics Canada, 2019). 
ᐃᒥᐊᓗᖕᒥᒃ ᐃᒥᖃᑦᑕᕐᓂᖅ ᐊᑦᑕᕐᓇᕈᑎᒃᑲᓐᓂᐅᖕᒪᑦ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ, 
ᐃᓚᖃᖅᖢᑎᒃ ᐃᕕᐊᖏᒃᑯᑦ ᐊᒻᒪ ᐃᖅᖢᒃᑯᑦ ᐋᓐᓂᐊᖅᑖᓂᒃ  (Canadian Cancer Society, 2021). 

ᐊᔾᔨᙳᐊᖅ 2. ᓱᐴᖅᑐᓲᖑᔪᑦ ᓄᓇᕗᒻᒥᐅᑦ ᐊᒻᒪ ᑲᓇᑕᒥᐅᑦ ᐅᑭᐅᑦ 2007 ᐊᑯᓐᓂᐊᓂ 

ᓂᕿᒋᔭᐅᖃᑦᑕᖅᑐᑦ ᓄᓇᕗᒻᒥ 
ᐊᔾᔨᒋᔭᐅᙱᑦᑎᐊᕐᒪᑕ ᓴᓂᐊᓂ ᑲᓇᑕᓕᒫᒥ. 
ᓂᕿᑐᖃᕆᔭᐅᔪᑦ ᓄᓇᒥᖔᖅᑐᑦ ᑎᒥᐅᑉ 
ᐊᑐᕆᐊᓕᖏᓐᓂᒃ ᖁᕝᕙᓯᑦᑎᐊᕐᒪᑕ, ᑎᒥᒧᑦ 
ᐃᑲᔫᑎᖃᖅᖢᑎᒃ, ᓱᕈᔪᖕᓇᖅᑐᓂᒃ 
ᓯᖃᓕᓯᔾᔪᑎᓖᑦ, ᐊᒻᒪᓗ ᓈᒻᒪᒃᓯᓕᕈᑎᓂᒃ ᑎᒥᒧᑦ 
(Blanchet C, 2000). ᓂᐅᕕᐊᒃᓴᓂᒃ 
ᓂᕆᓂᖅᓴᐅᖃᑦᑕᓕᖅᑎᓪᓗᒋᑦ, ᓴᓇᓯᒪᔪᓂᒃ 
ᓂᕆᓂᖅᓴᐅᖃᑦᑕᓕᕐᒪᑕ ᐊᒻᒪᓗ ᑕᐃᒪ ᑎᒥᒧᑦ 
ᓈᒻᒪᒃᓴᓕᕈᑎᐅᓇᔭᖅᑐᑦ 
ᐱᔭᐅᙱᓐᓂᖅᓴᐅᓕᖅᖢᑎᒃ ᑭᓯᐊᓂᑦᑕᐅᖅ 
ᐃᓇᖏᖅᑕᐅᕙᓪᓕᐊᙱᒻᒪᑕ ᑎᒥᒧᑦ 
ᐊᑑᑎᖃᕐᓂᕆᔭᖏᑦ. ᐱᕈᖅᑐᕕᓃᑦ 
ᐆᑦᑕᕆᐊᓖᑦ ᐊᒻᒪᓗ ᐱᕈᖅᑐᕕᓃᑦ ᑕᒧᐊᑐᐃᓐᓇᕆᐊᓖᑦ ᑎᒥᒧᑦ ᐃᑲᔫᑎᖃᑦᑎᐊᕐᒪᑕ, ᑭᓯᐊᓂᓕ ᐱᔭᐅᖃᑦᑕᕐᓂᕆᔭᖏᑦ 
ᓄᓇᕗᒻᒥᐅᓄᑦ ᐊᑦᑎᖕᓂᖅᓴᒻᒪᕆᐊᓘᖕᒪᑦ ᑲᓇᑕᒥᐅᑦ ᓴᓂᐊᓂ. ᐅᑭᐅᖅ 2017/2018−ᒥ, ᓄᓇᕗᒻᒥᐅᓂᒃ 18.2% 
ᐱᕈᖅᑐᕕᓂᕐᓂᒃ ᓂᕿᑐᖃᑦᑕᕐᓂᕋᓚᐅᖅᓯᒪᔪᑦ ᑕᓪᓕᒪᐃᖅᖢᑎᒃ ᐅᓪᓗᕐᒥ ᐊᑕᐅᓯᕐᒥ ᐃᓛᓐᓂᒃᑯᑦ ᐅᖓᑖᓂ 
ᐱᖃᑦᑕᕐᓂᕋᖅᖢᑎᒃ (Statistics Canada, 2019). ᓂᕿᑦᑎᐊᕙᒃᑐᖅᐸᖕᓂᖅ ᓴᐳᑎᔾᔪᑎᑦᑎᐊᕙᐅᖕᒪᑦ 
ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᖅᑕᐃᓕᒪᓂᕐᒧᑦ; ᓂᕿᑦᑎᐊᕙᒃᑐᖅᐸᙱᓐᓂᖅ ᑎᒥᒧᓪᓗ ᐃᑲᔫᑎᑭᒃᓴᓗᐊᕐᓂᖅ ᓱᓕ 
ᖁᕝᕙᓯᒍᑕᐅᖕᒪᑕ ᐋᓐᓂᐊᓕᖃᑦᑕᖅᑐᐃᑦ ᐅᓄᕐᓂᕆᔭᖓᓄᑦ. 

ᑲᓇᑕᒥ ᐃᓐᓇᐅᔪᑦ ᐆᒻᒪᕆᖕᓂᖅᓴᐅᔪᑦ ᑎᒥᖏᓪᓗ ᕿᑲᙱᓐᓂᖅᓴᐅᓪᓗᑎᒃ ᓄᓇᕗᒻᒥᐅᑦ ᐃᓐᓇᖁᑎᖏᓐᓂᒃ. 
ᑭᓯᐊᓂᑦᑕᐅᖅ, ᓄᓇᕗᒻᒥᐅᑦ ᒪᒃᑯᒃᑐᖁᑎᖏᑦ ᐆᒻᒪᕆᖕᓂᖅᓴᐅᔪᑦ ᓴᓂᐊᓂ ᑲᓇᑕᒥᐅᑦ ᒪᒃᑯᒃᑐᖁᑎᖏᓐᓂᒃ. ᐃᓗᐃᑦᑐᒥᓕ, 
ᐊᖑᑏᑦ ᑎᒥᖏᑦ ᕿᑲᙱᓐᓂᖅᓴᐅᔪᑦ ᐊᕐᓇᓂᒃ ᑕᒪᐃᓐᓂ ᑲᓇᑕᓕᒫᒥ ᐊᒻᒪᓗ ᓄᓇᕗᒻᒥᐅᑦ ᐃᓄᖁᑎᖏᓐᓂᒃ. 
ᓇᓗᓴᐃᖅᓯᔾᔪᑎᖃᖅᑐᖅ ᑕᐃᒃᑯᐊ ᑎᒥᖏᑦ ᕿᑲᑐᐃᓐᓇᙱᑦᑐᑦ ᐆᒻᒪᕆᖕᓂᖅᓴᐅᒑᖓᒥᒃ 

2007/2008 2009/2010 2011/2012 2013/2014 2015/2016 2017/2018
Nunavut Female 58.7 60.4 55.5 66.1 63.3 62.6
Nunavut Male 57.1 54.7 58.5 55.5 61.0 63.6
Canadian Female 19.0 17.6 17.5 15.7 14.8 13.3
Canadian Male 24.5 23.4 22.7 21.7 20.0 18.9

ᐃᒥᐊᓗᖕᒥᒃ ᐃᒥᖃᑦᑕᖅᑐᑦ (ᐋᖓᔮᒃᑳᓗᐃᑦ
ᐃᒥᐊᓗᒃᑐᒃᑲᐃᑦ) ᓄᓇᕗᒻᒥ ᑲᓇᑕᒥᓗ, 2017/2018

ᐊᔾᔨᙳᐊᖅ 3. ᐃᒥᐊᓗᖕᒥᒃ ᐃᒥᖃᑦᑕᖅᑐᑦ ᓄᓇᕗᒻᒥ ᑲᓇᑕᒥᓗ, 2017/2018 

ᐊᑦᑕᕐᓇᖅᑐᒧᐊᖅᐸᙱᓐᓂᖅᓴᐅᓪᓗᑎᒃ ᐋᓐᓂᐊᖅᑖᕐᓂᕐᒧᑦ, ᐱᖃᓯᐅᑎᓪᓗᒋᑦ ᐃᕕᐊᖏᒃᑯᑦ ᐃᖅᖢᒃᑯᓪᓗ 
ᐋᓐᓂᐊᖅᑖᖃᑦᑕᕐᓃᑦ. 

ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᖃᕐᓂᕐᒥᒃ ᐃᓗᐃᑦᑐᒥᒃ 
ᑕᑯᓪᓗᒍ  
ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖃᕐᓂᖅ ᐃᓅᔪᓐᓃᕈᑕᐅᕙᒃᑐᒧᑦ ᑭᖑᓪᓕᐅᓪᓗᓂ ᖁᕝᕙᓯᓛᖑᕗᖅ ᓯᓚᖅᔪᐊᓕᒫᒥ, ᐃᒻᒪᖄ  
9.6 ᒥᓕᐊᓐ ᐃᓅᔪᓐᓃᖅᖢᑎᒃ 2018−ᖑᑎᓪᓗᒍ(World Health Organization, 2021), ᑲᓇᑕᒥᑐᐊᖅ 
ᓯᕗᓪᓕᖅᐸᐅᓪᓗᓂ ᐃᓅᔪᓐᓃᕈᑕᐅᕙᒃᑐᖅ. ᐅᑭᐅᖅ 2016−ᒥ, ᑲᓇᑕᒥ ᐃᓅᔪᓐᓃᖅᑐᕕᓃᑦ 29.6%−ᖑᓚᐅᖅᑐᑦ 
ᐋᓐᓂᐊᒧᑦ ᑐᖁᓪᓗᑎᒃ.  
 
ᑕᒪᒃᑭᖅᖢᒋᑦ 664−ᖑᓚᐅᖅᓯᒪᔪᑦ ᓄᓇᕗᒻᒥᐅᑦ (ᐊᖑᑏᑦ 342, ᐊᕐᓇᐃᑦ 342) ᐋᓐᓂᐊᖅᑖᕐᓂᖏᓐᓂᒃ 
ᐅᖃᐅᔾᔭᐅᓚᐅᖅᓯᒪᕗᑦ 2008 ᐊᒻᒪ 2017 ᐊᑯᓐᓂᐊᓂ. ᑖᒃᑯᓇᓂ ᐅᑭᐅᓂ, ᐋᓐᓂᐊᕈᑕᐅᒐᔪᓛᖑᓚᐅᖅᑐᕐᓕ ᓄᓇᕗᒻᒥ  
ᐳᕙᒡᓗᖕᓂᖅ, ᐃᖅᖢᒃᑯᑦ, ᐃᕕᐊᖏᒃᑯᑦ, ᖃᓂᒃᑯᑦ ᐊᒻᒪ ᓇᑲᓲᑉ ᕿᓕᖅᓯᓇᖓᒍᑦ, ᓇᐃᓴᖅᑕᐅᔪᓕᒫᓂ  66.9% 
ᐋᓐᓂᐊᖅᑖᖅᑐᕕᓃᑦ.  
 
2017−ᖑᑎᓪᓗᒍ,ᑕᒪᐃᓐᓂᒃ−ᐋᓐᓂᐊᖑᕙᒃᑐᓕᒫᓄᑦ ᐅᑭᐅᖏᓪᓗ ᐊᒡᒍᖅᑐᖅᑕᐅᓯᒪᔪᒥᒃ ᓇᐃᓴᐃᓂᖃᓚᐅᖅᓯᒪᖕᒪᑦ 
ᓄᓇᕗᒻᒥᐅᓂᒃ ᖃᐅᔨᓚᐅᖅᓯᒪᕗᑦ 505.5 ᐃᓄᐃᑦ ᐋᓐᓂᐊᖅᑖᓲᑦ 100,000 ᐃᓄᓕᒫᖑᔭᕌᖓᑕ ᓴᓂᐊᓂᓕ ᑲᓇᑕᓕᒫᒥ 
547.7 ᖃᓪᓗᓈᑦ ᐋᓐᓂᐊᖅᑖᓲᑦ 100,000 ᐃᓄᓕᒫᖑᔪᓂ/ᖃᓪᓗᓈᓂ. ᑭᓯᐊᓂᓕ, ᓄᓇᕗᒻᒥᐅᑦ ᐊᒃᑐᖅᑕᐅᓯᒪᓂᕆᔭᖓᑦ 
ᓇᓕᒧᖅᑰᔨᙱᒻᒪᑦ ᓄᓇᖅᑯᑐᓂᕐᒥᓄᑦ ᐃᓄᑭᑦᑑᓂᕐᒥᓄᓪᓗ ᐋᓐᓂᐊᖅᑖᕆᖃᑦᑕᖅᑕᖏᑦ ᐊᒻᒪᓗ ᑎᒥᐅᑉ ᖃᓄᐃᔾᔪᑎᖏᓐᓄᑦ 
ᐋᓐᓂᐊᖃᒐᔪᖕᓂᖅᓴᐅᔫᔭᖅᑐᑦ.  
 
ᐊᕐᓇᐃᑦ ᐊᖑᑏᓪᓗ ᐊᒡᒍᖅᓯᒪᓪᓗᑎᒃ ᓇᐃᓴᖅᑕᐅᓯᒪᔪᑦ ᐊᔾᔨᒌᓚᐅᙱᑦᑐᑦ ᐊᕐᓇᐃᑦ ᓄᓇᕗᒻᒥᐅᑦ ᖄᖏᐅᑎᓪᓗᑎᒃ 
ᑲᓇᑕᒥᐅᑦ ᐊᕐᓇᖁᑎᖏᓐᓂᒃ 8.7%−ᒥᒃ (572.5/100,000  ᓴᓂᐊᓂᖔᕐᓕ 526.8/100,000)  ᐊᒻᒪᓗ ᓄᓇᕗᒻᒥᐅᑦ 
ᐊᖑᑎᖁᑎᖏᑦ 24.5% ᐊᑦᑎᖕᓂᖅᓴᐅᓪᓗᑎᒃ ᑲᓇᑕᒥᐅᑦ ᐊᖑᑎᖁᑎᖏᓐᓂᒃ (429.5/100,000 ᓴᓂᐊᓂᖔᖅ 
568.9/100,000) (Statistics Canada, 2021). 
ᑕᒪᕐᒥᑲᓴᒃ ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᕐᓂᕋᖅᑕᐅᓲᑦ ᐃᓄᑐᖃᐅᓂᖅᓴᐅᖃᑦᑕᖅᑐᑦ. ᒪᒥᑕᐅᔪᓐᓇᙱᑦᑐᒥᒃ 
ᐋᓐᓂᐊᖅᑖᖅᑐᑦ ᓄᑕᖅᑲᐃᑦ (ᐅᑭᐅᓖᑦ 0−ᒥᑦ 14−ᒧᑦ) ᓇᐃᓴᖅᑕᐅᓯᒪᔪᓂᓕ 2.4%−ᑐᐃᓐᓇᐅᓪᓗᑎᒃ 
ᐋᓐᓂᐊᖅᑖᕐᓂᕋᖅᑕᐅᔪᕕᓂᕐᓂᒃ, ᑕᐃᒃᑯᐊᓕ ᐋᓐᓂᐊᖅᑖᕐᓂᕋᖅᑕᐅᔪᑦ ᐅᑭᐅᓖᑦ 45−ᓂᒃ ᐅᖓᑖᓂᓗ 
ᓇᐃᓴᖅᑕᐅᓪᓗᑎᒃ  82.2%−ᖑᓚᐅᖅᑐᑦ ᑕᒪᐃᓐᓂᒃ ᐋᓐᓂᐊᓕᖅᑐᕕᓂᕐᓂᒃ.  
 
ᖃᔅᓰᓐᓇᑯᓗᖕᓂᒃ ᐊᔾᔨᒌᙱᓐᓂᖃᖅᑐᑦ ᐋᓐᓂᐊᖅᑖᓕᓲᑦ ᐊᕐᓇᐅᓂᖏᑦ/ᐊᖑᑕᐅᓂᖏᓪᓗ ᐊᒡᒍᖅᑐᖅᓯᒪᑎᓪᓗᒋᑦ 
ᓇᐃᓴᖅᑕᐅᓂᖏᑎᒍᑦ. ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᖅᑐᑦ ᖁᕝᕙᓯᖕᓂᖅᓴᐅᓚᐅᖅᑐᑦ ᐊᕐᓇᓂ ᐅᑭᐅᓕᖕᓂᒃ 45−ᒥᑦ 
54−ᒧᑦ, ᑖᒃᑯᓇᓂᓗ ᐃᓗᐃᑦᑐᕐᒥᒃ ᓇᑉᐸᒃᑲᓐᓂᕐᒥᒡᓗ ᐃᓚᓪᓗᒋᑦ ᖁᕝᕙᓯᖕᓂᖅᓴᐅᓪᓗᑎᒃ (1.4) 
ᐋᓐᓂᐊᖅᑖᑐᐃᓐᓇᕆᐊᓖᑦ. ᐊᔾᔨᒋᙱᔾᔪᑎᖓᓕ ᑖᒃᑯᓇᓂ ᐊᕐᓇᐃᑦ ᐃᕕᐊᖏᒃᑯᑦ ᐋᓐᓂᐊᖅᑖᖃᑦᑕᖅᑐᓂ 
ᖁᕝᕙᓯᒍᑎᖃᖅᐳᖅ ᐃᓐᓇᐅᓂᖅᓴᐅᓂᕐᒥᓄᑦ ᐋᓐᓂᐊᖅᑖᕐᓂᕋᖅᑕᐅᓚᐅᖅᓯᒪᔪᑦ 2008 ᐊᒻᒪ 2017 ᐊᑯᓐᓂᐊᓂ. 
ᐃᕕᐊᖏᒃᑯᑦ ᐋᓐᓂᐊᖅᑖᖅᑐᕕᓃᑦ ᓇᐃᓴᖅᑕᐅᓪᓗᑎᒃ 27%−ᖑᓚᐅᖅᑐᑦ ᐅᑭᐅᓕᖕᓄᑦ 45 ᐊᒻᒪ 54 ᐊᕐᓇᓂ.  

ᐊᔾᔨᙳᐊᖅ 4. ᑕᒪᐃᓐᓂᒃ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᖅᑖᖅᑐᕕᓃᑦ ᐅᓄᕐᓂᕆᔭᖏᑦ 100,000−ᑕᒫᖅ, ᐊᕐᓇᖅ/ᐊᖑᑏᑦ ᓄᓇᕗᒻᒥ  2008 
ᐊᑯᓐᓂᖓᓂ 

ᓄᓇᕗᒻᒥ ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᖃᑦᑕᖅᑐᑦ ᐅᓄᖅᑎᒋᓂᖏᑦ 189.7 ᐃᓄᒋᐊᒃᑐᐃᑦ 100,000−ᖑᑎᓪᓗᒋᑦ 
ᐅᑭᐅᓂᒃ ᖁᓕᓂᒃ ᓇᐃᓴᖅᑕᐅᔪᕕᓃᑦ. ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᓲᖑᔪᑦ ᖁᕝᕙᓯᓛᑦᑎᐊᖑᓚᐅᖅᑐᑦ 
ᕿᑭᖅᑖᓗᖕᒥᐅᑦ (244.2 ᐃᓄᖏᑦ 100,000−ᖑᒃᐸᑕ), ᑭᖑᓂᐊᓃᖦᖢᑎᒃ ᕿᑎᕐᒥᐅᑦ  (148.5 ᐃᓄᖏᑦ 
100,000−ᖑᒃᐸᑕ) ᐊᒻᒪᓗ ᑭᕙᓪᓕᕐᒥ (115.2 ᐃᓄᖏᑦ 100,000−ᖑᒃᐸᑕ). 

ᐳᕙᒃᑯᑦ ᐋᓐᓂᐊᖃᕐᓂᖅ 
ᐳᕙᒃᑯᑦ ᐋᓐᓂᐊᖃᕐᓂᖅ ᓯᕗᓪᓕᖅᐸᐅᕗᖅ ᐋᓐᓂᐊᕈᑕᐅᖃᑦᑕᖅᑐᓕᒫᓂᒃ ᓄᓇᕗᒻᒥᐅᑦ ᐃᓄᖁᑎᖏᓐᓂᒃ ᑖᒃᑯᓇᓂ 192  
ᐋᓐᓂᐊᖅᑖᖅᑐᕕᓃᑦ (95 ᐊᖑᑏᑦ, 97 ᐊᕐᓇᐃᑦ) ᓇᐃᓴᖅᑕᐅᑎᓪᓗᒋᑦ 28.9% −ᖑᓚᐅᖅᓯᒪᔪᑦ ᐅᑭᐅᑦ 2008 ᐊᒻᒪ 
2017 ᐊᑯᓐᓂᐊᓂ.  

ᐋᓐᓂᐊᖅᑖᕈᑕᐅᑐᐃᓐᓇᕆᐊᓖᑦ ᐳᕙᒃᑯᑦ 
ᓯᕗᓪᓕᖅᐸᐅᓪᓗᓂᓕ ᐸᓯᒃᖠᕈᑕᐅᔪᓐᓇᖅᑐᖅ ᐳᕙᒃᑯᑦ ᐋᓐᓂᐊᖅᑖᕈᑕᐅᕙᒃᖢᓂ ᓱᐴᖅᑐᖅᐸᖕᓂᖅ. ᓱᐴᖅᑐᖅᐸᒃᑐᑦ 
ᐊᕙᑏᖅᓱᕐᓗᒍ (20) ᐋᓐᓂᐊᖅᑖᕈᓐᓇᕐᓂᖅᓴᐅᔪᑦ ᓴᓂᐊᓂᖔᖅ ᑕᑯᓪᓗᒋᑦ ᓱᐴᖅᑐᖅᐸᙱᑦᑐᑦ. ᓄᓇᕗᒻᒥ, 56.7% 
ᐃᓄᐃᑦ ᐅᑭᐅᓖᑦ 12−ᒥ ᐅᖓᑖᓄᓪᓗ ᓱᐴᖅᑐᖃᑦᑕᕐᓂᕋᓚᐅᖅᓯᒪᔪᑦ, ᑖᓐᓇᓗ ᖁᕝᕙᓯᖕᓂᖅᓴᐅᓪᓗᓂ 
ᑕᓪᓕᒪᐃᓪᖢᐊᖅᑐᒥᒃ ᑲᓇᑕᒥᐅᓕᒫᑦ ᓇᐃᓴᖅᑕᐅᓯᒪᔪᓂ(Statistics Canada, 2019). ᓱᐴᖅᑐᖅᐸᖕᓂᖅ ᐳᕙᒃᑯᑦ 
ᐋᓐᓂᐊᖅᑖᖅᐸᒃᑐᓂ ᐱᔾᔪᑎᓪᓗᐊᑕᐅᔪᖅ ᖁᕝᕙᓯᒍᑕᐅᓪᓗᓂ ᓄᓇᕗᒻᒥᐅᓄᑦ ᐳᕙᒃᑯᑦ ᐋᓐᓂᐊᖅᑖᖃᑦᑕᖅᑐᓂ. 

ᓴᓂᐊᓂ ᑕᑯᓪᓗᒋᑦ ᑲᓇᑕᒥᐅᓕᒫᑦ 
ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᓇᐃᓴᖅᑕᐅᓯᒪᔪᑦ ᐳᕙᒃᑯᑦ ᐋᓐᓂᐊᓖᑦ ᑲᑕᒃᐸᓪᓕᐊᖏᓐᓇᖅᑑᒐᓗᐊᖅ ᓱᒃᑲᐃᑦᑐᒥᒃ 
ᑭᓯᐊᓂᓕ ᓱᓕ ᖁᕝᕙᓯᖕᓂᖅᓴᐅᔪᖅ ᑲᓇᑕᒥᐅᓕᒫᑦ ᑕᑯᓪᓗᒋᑦ. ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᐳᕙᒃᑯᑦ ᐋᓐᓂᐊᓖᑦ 
ᓄᓇᕗᒻᒥ ᐅᓄᕐᓂᖅᓴᐅᔪᑦ 1.6−ᖏᖅᓱᖅᖢᑎᒃ ᐅᑭᐅᖅ 2017−ᒥ. ᖁᕝᕙᓯᖕᓂᖅᓴᐅᓂᖏᑦ ᐳᕙᒃᑯᑦ ᐋᓐᓂᐊᓖᑦ ᓄᓇᕗᒻᒥ 
ᓇᓗᓇᐃᖅᓯᔾᔪᑕᐅᔪᖅ ᓱᐴᖅᑐᖅᐸᒃᑐᑦ ᐅᓄᖅᑑᓂᖏᓐᓂᒃ ᐃᓄᖁᑎᖏᓐᓂ. ᐳᕙᒃᑯᑦ ᐋᓐᓂᐊᓖᑦ 
ᐅᓄᕈᓐᓃᖅᐸᓪᓕᐊᓂᕆᔭᖏᑦ ᐃᒻᒪᖄᓕ ᐱᔾᔪᑎᖃᖅᑐᒃᓴᐅᔪᖅ ᓱᐴᖅᑐᖃᑦᑕᕈᓐᓃᖁᔨᓂᕐᒧᑦ ᖁᕝᕙᖅᓴᐅᑕᐅᕙᖕᓂᖓ 
ᓄᓇᕗᒻᒥᐅᓄᑦ. 

0-14 15-44 45-54 55-64 65-74 75+
Females 13.0 79.7 367.8 800.2 1951.4 2450.3
Males 16.0 43.0 267.1 720.5 2098.7 2209.2

ᐊᔾᔨᙳᐊᖅ 5. ᐳᕙᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ ᓄᓇᕗᒻᒥᓗ, 2008 - 2017 

ᐊᕕᒃᑐᖅᓯᒪᔪᓂ ᐊᒡᔨᒌᙱᓐᓂᕆᔭᖏᑦ 
ᕿᑭᖅᑖᓗᖕᒥᐅᑦ ᖁᕝᕙᓯᓛᖑᔪᑦ ᐳᕙᒃᑯᑦ ᐋᓐᓂᐊᖃᖅᑐᓂ  (78.7 ᐋᓐᓂᐊᖅᑖᖅᑐᑦ 100,000) ᑭᖑᓂᖔᖓᓂᓕ 
ᑭᕙᓪᓕᕐᒥᐅᑦ (29.0 ᐋᓐᓂᐊᖅᑖᖅᑐᑦ 100,000) ᐊᒻᒪᓗ ᕿᑎᕐᒥᐅᑦ ᒪᓕᒃᑭᓪᓗᑎᒃ (26.3 ᐋᓐᓂᐊᖅᑖᖅᑐᑦ 100,000) 
ᐊᑯᓐᓂᐊᓂ 2008 ᐊᒻᒪ 2017. 

 

ᐊᔾᔨᙳᐊᖅ 6. ᐳᕙᒃᑯᑦ ᐋᓐᓂᐊᓖᑦ ᐊᑯᓐᓕᖅᐹᖑᔪᓪᓕ ᐃᓄᖏᑦ  100,000−ᖑᒃᐸᑕ ᐊᕕᒃᑐᖅᓯᒪᔪᓂ,  2008-2017 

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᓄᓇᕗᒻᒥ, ᐅᑭᐅᕆᔭᐅᔪᓂ ᐊᑯᓪᓕᖅᐹᖑᔪᕐᓕ ᐳᕙᒃᑯᑦ ᐋᓐᓂᐊᖅᑖᖅᑐᓂ 66 ᐅᑭᐅᑦ (ᐊᑯᓐᓂᐊᓂ 35-92 ᐅᑭᐅᑦ, 
ᑐᖔᓂᓘᓐᓃᑦ  9.4 ᐅᖓᑎᖔᖓᓂᓘᓃᑦ ᐅᑭᐅᓖᑦ).   

2008 2009 2010 2011 2012 2013 2014 2015 2016 2017
Nunavut 163.0 234.5 221.2 161.8 175.2 144.1 204.2 202.3 172.8 113.0
Canada 63.4 64.6 66.6 66.0 68.7 67.8 70.1 68.9 68.1 69.7

ᐊᔾᔨᙳᐊᖅ 7. ᐳᕙᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017 

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᖃᔅᓯᐅᑦᑕᕐᓂᖏᑦ ᐳᕙᒃᑯᑦ ᐋᓐᓂᐊᖅᑖᖅᑐᕕᓃᑦ ᐊᖑᑎᓂ ᐊᕐᓇᓂᓗ ᑲᓇᑕᒥᐅᓕᒫᑦ ᓇᐃᓴᖅᑕᐅᑎᓪᓗᒋᑦ 
ᐊᔾᔨᒌᒐᓚᐃᓐᓇᐅᓚᐅᖅᓯᒪᔪᑦ 2008 ᐊᒻᒪ 2017 ᐊᑯᓐᓂᐊᓂ. ᑭᓯᐊᓂ, ᓄᓇᕗᒻᒥᐅᑦ ᐃᓄᖁᑎᖏᓐᓂᓕ 
ᐊᑕᐅᓰᓐᓇᐅᔪᓂᒃ ᐅᔾᔨᕐᓇᖅᑐᖃᙱᒻᒪᑦ ᐱᔾᔪᑕᐅᔪᓂᒃ ᖃᓄᐃᒻᒪᑦ ᐳᕙᒃᑯᑦ ᐋᓐᓂᐊᓕᖃᑦᑕᕐᒪᖔᑕ ᐊᕐᓇᐃᑦ ᐊᒻᒪᓗ 
ᐊᖑᑏᑦ. ᐃᓗᐃᑦᑐᒥᒡᓕ, ᑕᒪᐃᓐᓂᒃ ᐊᕐᓇᐃᑦ ᐊᖑᑏᓪᓗ ᓄᓇᕗᒻᒥᐅᑦ ᖁᕝᕙᓯᖕᓂᖅᓴᒥᒃ ᐋᓐᓂᐊᓕᓲᖑᖕᒪᑕ ᐳᕙᖕᒥᒍᑦ 
ᓴᓂᐊᓂ ᑕᑯᓪᓗᒋᑦ ᐊᕐᓇᐃᑦ ᐊᖑᑏᓪᓗ ᑲᓇᑕᓕᒫᒥ. ᐊᖑᑏᑦ ᓄᓇᕗᒻᒥᐅᑦ ᐳᕙᒃᑯᑦ 
ᐋᓐᓂᐊᖅᑖᑐᐃᓐᓇᕆᐊᖃᕐᓂᖅᓴᐅᔪᑦ ᑲᓇᑕᒥᐅᓂᒃ 2017−ᖑᑎᓪᓗᒍ ᐊᒻᒪᓗ ᑕᐃᒪ ᓄᓇᕗᒻᒥᐅᑦ ᐊᕐᓇᐃᑦ 
1.6−ᖏᖅᓱᓪᓗᐊᖅᑐᒥᒃ ᐳᕙᒥᒃᑎᒍᑦ ᐋᓐᓂᐊᖅᑖᕋᔭᖅᑐᒃᓴᐅᓪᓗᑎᒃ ᑲᓇᑕᒥᐅᑦ ᐊᕐᓇᖁᑎᖏᓐᓂᒃ ᑕᕝᕙᓂᑦᑕᐃᓐᓇᖅ 
ᐅᑭᐅᒥ. 

35-39 40-44 45-49 50-54 55-59 60-64 65-69 70-74 75-79 80-84 85+
Incidence Rate 4.3 18.7 34.9 81.1 108.1 378.3 853.2 1034.7 1318.1 939.0 442.5

ᐳᕙᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ
ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017

ᐊᔾᔨᙳᐊᖅ 8. ᐳᕙᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ 100,000 ᐃᓅᒃᐸᑕ  ᑲᓇᑕᒥ ᓄᓇᕗᒻᒥᓗ, ᐊᕐᓇᐃᑦ ᐊᖑᑏᓪᓗ 
ᐊᒡᒍᖅᑐᖅᓯᒪᓪᓗᑎᒃ ᐅᑭᐅᓂ 2008 - 2017  

ᐃᓅᔪᓐᓃᖃᑦᑕᖅᑐᑦ ᓇᐃᓴᖅᑕᐅᓯᒪᔪᑦ 
ᐋᓐᓂᐊᖅᑖᖅᑐᕕᓂᓕᒫᓂ ᐳᕙᖕᒥᑦᑎᒍᑦ ᐅᑭᐅᑦ 2008 ᐊᒻᒪ 2017 ᐊᑯᓐᓂᐊᓂ, ᐃᓅᔪᓐᓃᓚᐅᖅᓯᒪᔪᑦ 45.8%−ᖑᔪᑦ 
ᐅᑭᐅᑉ ᐃᓗᐊᓂ ᐋᓐᓂᐊᓕᖅᑎᓪᓗᒋᑦ ᐊᒻᒪᓗ  65.1% ᐃᓅᔪᓐᓃᓚᐅᖅᓯᒪᓪᓗᑎᒃ ᑭᖑᓪᓕᐊᓂᒃ ᐅᑭᐅᖓᓂ 
ᐋᓐᓂᐊᖃᓕᓚᐅᖅᓯᒪᑎᓪᓗᒋᑦ. 

ᐅᖃᐅᓯᒃᓴᖅ 
ᓄᓇᕗᒻᒥᐅᑦ ᐳᕙᒃᑯᑦ ᐋᓐᓂᐊᓕᖃᑦᑕᕐᓂᕆᔭᖏᑦ ᖁᕝᕙᓯᖕᓂᖅᓴᐅᖕᒪᑕ ᑲᓇᑕᒥᐅᓕᒫᑦ ᓴᓂᐊᓂ ᐊᒡᒍᖅᑐᖅᑕᐅᓯᒪᔪᑦ 
ᐊᔾᔨᒌᙱᓐᓂᖏᑦ ᓇᐃᓴᖅᑕᐅᕌᓂᒃᓯᒪᓕᖅᑎᓪᓗᒋᑦ. ᓱᐴᖅᑐᖅᐸᒃᑐᑦ ᐅᓄᕐᓂᖅᓴᐅᓂᖏᓐᓄᑦ ᐳᕙᒃᑯᑦ 
ᐋᓐᓂᐊᓕᕈᑕᐅᖃᑦᑕᖅᑐᖅ ᑕᐃᒫᒃ ᓄᓇᕗᒻᒥᐅᓄᑦ ᐋᓐᓂᐊᖃᕈᑎᖓᓐᓂ ᖁᕝᕙᓯᒍᑎᖃᕈᑕᐅᕗᖅ. ᑕᕝᕚᑭᒥ 
ᐊᑐᓗᐊᖅᑕᐃᓕᒪᑎᑦᑎᓂᖅ ᓄᓇᕗᒻᒥ ᖁᕝᕙᖅᓴᖅᑕᐅᖃᑦᑕᕐᓂᖓᓄᑦ ᐱᐅᓯᒋᐊᕈᑕᐅᓯᒪᔪᖅ ᓄᓇᕗᑦ ᐃᓄᖁᑎᖏᓐᓄᑦ 
ᓱᐴᖅᑐᖃᑦᑕᕈᓐᓃᖅᐸᓪᓕᐊᓪᓗᑎᒃ ᐊᑦᑎᒃᓯᕙᓪᓕᐊᓪᓗᓂ ᐱᐅᓯᕙᓪᓕᐊᕋᔮᖅᑐᖅ. ᖁᕝᕙᖅᓴᐃᔾᔪᑕᐅᖏᓐᓇᕐᓂᖓ 
ᓱᐴᖅᑐᓗᐊᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᑦ ᐱᑕᖃᕆᐊᖃᓪᓚᕆᖕᒪᑕ ᐳᕙᒃᑯᑦ ᐋᓐᓂᐊᖅᑖᖃᑦᑕᕐᓂᖅ 
ᐊᑦᑕᕐᓇᓗᐊᕈᓐᓃᕋᔭᕐᓂᖓᓄᑦ.  

 

 

 

 

 

 

2008 2009 2010 2011 2012 2013 2014 2015 2016 2017
Nunavut Female 139.3 225.1 184.8 237.2 161.8 122.9 227.1 222.8 167.5 108.6
Nunavt Male 185.2 267.8 258.2 70.2 192.7 163.1 184.9 178.5 183.0 116.1
Canadian Female 59.8 60.5 62.5 62.7 65.7 66.1 68.9 67.9 67.5 69.3
Canadian Male 67.1 68.7 70.7 69.3 71.8 69.7 71.3 70.1 68.7 70.1

ᐳᕙᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ

ᓄᓇᕗᒻᒥᓗ, 2008-2017 

ᐃᖅᖢᒃᑯᑦ ᐋᓐᓂᐊᖃᕐᓂᖅ 
ᐳᕙᒃᑯᑦ ᐋᓐᓂᐊᖃᕐᓂᖅ ᓯᕗᓪᓕᖅᐸᐅᕗᖅ ᐋᓐᓂᐊᕈᑕᐅᖃᑦᑕᖅᑐᓕᒫᓂᒃ ᓄᓇᕗᒻᒥᐅᑦ ᐃᓄᖁᑎᖏᓐᓂᒃ ᑖᒃᑯᓇᓂ 130  
ᐋᓐᓂᐊᖅᑖᖅᑐᕕᓃᑦ (65 ᐊᖑᑏᑦ, 65 ᐊᕐᓇᐃᑦ) ᓇᐃᓴᖅᑕᐅᑎᓪᓗᒋᑦ 19.6% −ᖑᓚᐅᖅᓯᒪᔪᑦ ᐅᑭᐅᑦ 2008 ᐊᒻᒪ 
2017 ᐊᑯᓐᓂᐊᓂ. 

ᐊᒃᑕᕐᓇᕈᑎᐅᔪᑦ ᐃᖅᖢᒃᑯᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ 
ᖁᐃᓂᓗᐊᕐᓂᖅ ᐊᒃᑐᐃᓂᖃᓲᖑᕗᖅ ᐊᑦᑕᕐᓇᕈᓐᓇᖅᖢᓂ ᐃᖅᖢᒃᑯᑦ ᐋᓐᓂᐊᖅᑖᕐᓂᕐᒧᑦ ᐊᒻᒪᓗ ᓂᕿᒋᔭᐅᖃᑦᑕᒥᔪᑦ 
ᐊᒃᑐᐃᓂᖃᑲᐅᑎᒋᕙᒃᖢᑎᒃ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ. ᓂᕆᖃᑦᑕᕐᓂᖅ ᐱᕈᖅᑐᓂᒃ ᑕᒧᐊᑐᐃᓐᓇᕆᐊᓕᖕᓂᒃ 
ᐊᒻᒪᓗ ᐱᕈᖅᑐᕕᓂᕐᓂᒃ ᐆᑕᐅᔭᕆᐊᖃᓲᑦ ᐊᒻᒪᓗ ᐃᖃᓗᒃᑐᖃᑦᑕᕐᓂᖅ ᑲᑕᒃᑎᑦᑎᕚᓪᓕᕈᓐᓇᖅᑐᖅ ᐃᖅᖢᒃᑯᑦ 
ᐋᓐᓂᐊᖅᑖᙱᔾᔪᑕᐅᓗᓂ ᑭᓯᐊᓂᑦᑕᐅᖅ ᓂᖀᑦ ᐊᐅᖃᖅᑐᑦ ᐊᒻᒪᓗ ᐃᒥᐊᓗᒃᑐᖅᐸᖕᓂᖅ ᖁᕝᕙᕆᐊᖅᓯᕙᒃᑭᓪᓗᓂ 
ᐋᓐᓂᐊᖅᑖᕈᓐᓇᕐᓂᕐᒧᑦ. ᐃᓅᓯᖃᕈᓯᐅᔪᑦᑕᐅᖅ ᐱᔾᔪᑕᐅᕙᒃᑭᕗᑦ, ᓲᕐᓗ ᕿᑲᑐᐃᓐᓇᙱᓐᓂᖅ ᐃᖃᐃᓕᓴᖃᑦᑕᕐᓂᕐᓗ, 
ᓴᐳᔾᔨᓯᒪᔪᓐᓇᕐᓂᖏᓐᓂᒃ ᖃᐅᔨᔭᐅᓯᒪᕗᑦ ᐃᖅᖢᒃᑯᑦ ᐋᓐᓂᐊᖅᑖᙱᔾᔪᑕᐅᕝᕙᓪᓕᕈᓐᓇᖅᖢᑎᒃ. 

ᓴᓂᐊᓂ ᑕᑯᓪᓗᒋᑦ ᑲᓇᑕᒥᐅᓕᒫᑦ 
ᓄᓇᕗᒻᒥ ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᓇᐃᓴᖅᑕᐅᓯᒪᔪᑦ ᐃᖅᖢᒃᑯᑦ ᐋᓐᓂᐊᖃᖅᑐᑦ ᐱᕈᖅᐸᓪᓕᐊᖏᓐᓇᖅᑐᖅ 
ᓱᒃᑲᐃᑦᑐᒥᒃ ᑭᓯᐊᓂᓕ ᓱᓕ ᖁᕝᕙᓯᖕᓂᖅᓴᐅᔪᖅ ᑲᓇᑕᒥᐅᓕᒫᑦ ᑕᑯᓪᓗᒋᑦ 2017−ᖑᑎᓪᓗᒍ. ᐅᑭᐅᖏᑦ 
ᐊᒡᒍᖅᑐᖅᓯᒪᐅᖅᖢᑎᒃ ᐃᖅᖢᒃᑯᑦ ᐋᓐᓂᐊᖃᑦᑐᑦ ᓄᓇᕗᒻᒥ ᐱᖓᓱᐃᖅᖢᒍ ᖁᕝᕙᓯᖕᓂᖅᓴᐅᔪᖅ ᑲᓇᑕᒥᐅᓕᒫᑦ ᐃᖅᖢᒃᑯᑦ 
ᐋᓐᓂᐊᖃᖅᑐᓂᒃ ᐅᑭᐅᖅ 2017−ᒥ. 

 

ᐊᔾᔨᙳᐊᖅ 9. ᐃᖅᖢᒃᑯᑦ ᐋᓐᓂᐊᖃᕐᓂᖅ , ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ 100,000 ᑲᓇᑕᒥ ᓄᓇᕗᒻᒥᓗ, 2008-2017   

2008 2009 2010 2011 2012 2013 2014 2015 2016 2017
Nunavut 49.1 115.8 73.7 115.5 73.0 145.6 38.9 120.3 100.5 173.9
Canada 61.7 61.2 62.0 62.7 62.7 63.0 63.5 63.4 60.2 58.7

ᐃᖅᖢᒃᑯᑦ ᐋᓐᓂᐊᖃᕐᓂᖅ , ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ 100,000 
ᑲᓇᑕᒥ ᓄᓇᕗᒻᒥᓗ, 2008-2017  

ᐊᕕᒃᑐᖅᓯᒪᔪᓂ ᐊᒡᔨᒌᙱᓐᓂᕆᔭᖏᑦ 
ᕿᑭᖅᑖᓗᖕᒥᐅᑦ ᖁᕝᕙᓯᓛᖑᔪᑦ ᐃᖅᖢᒃᑯᑦ ᐋᓐᓂᐊᖃᖅᑐᓂ  (46.4 ᐋᓐᓂᐊᖅᑖᖅᑐᑦ 100,000) ᑭᖑᓂᖔᖓᓂᓕ 
ᕿᑎᕐᒥᐅᑦ (30.9 ᐋᓐᓂᐊᖅᑖᖅᑐᑦ 100,000) ᐊᒻᒪᓗ ᑭᕙᓪᓕᕐᒥᐅᑦ ᒪᓕᒃᑭᓪᓗᑎᒃ (24.0 ᐋᓐᓂᐊᖅᑖᖅᑐᑦ 100,000) 
ᐊᑯᓐᓂᐊᓂ 2008 ᐊᒻᒪ 2017. 

 

 

ᐊᔾᔨᙳᐊᖅ 10. ᐃᖅᖢᒃᑯᑦ ᐋᓐᓂᐊᓖᑦ ᐊᑯᓐᓕᖅᐹᖑᔪᓪᓕ ᐃᓄᖏᑦ  100,000−ᖑᒃᐸᑕ ᐊᕕᒃᑐᖅᓯᒪᔪᓂ,  2008-2017 

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᓄᓇᕗᒻᒥ, ᐅᑭᐅᕆᔭᐅᔪᓂ ᐊᑯᓪᓕᖅᐹᖑᔪᕐᓕ ᐃᖅᖢᒃᑯᑦ ᐋᓐᓂᐊᖅᑖᖅᑐᓂ 60 ᐅᑭᐅᑦ (ᐊᑯᓐᓂᐊᓂ 20-89 ᐅᑭᐅᑦ, 
ᑐᖔᓂᓘᓐᓃᑦ  12.6 ᐅᖓᑎᖔᖓᓂᓘᓃᑦ ᐅᑭᐅᓖᑦ).   

 

ᐊᔾᔨᙳᐊᖅ 11. ᐃᖅᖢᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017 

Nunavut Qikiqtaaluk Kivalliq Kitikmeot
Incidence Rate 37.1 46.4 24.0 30.9

20-24 25-29 30-34 35-39 40-44 45-49 50-54 55-59 60-64 65-69 70-74 75-79 80-84 85+
Incidence Rate 3.129 3.306 7.114 12.87 18.72 54.79 144.7 165.8 108.1 330.8 426 458.5 821.6 442.5

ᐃᖅᖢᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ
ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᑲᓇᑕᓕᒫᒥ, ᐅᑭᐅᑦ 2008 ᐊᒻᒪ 2017 ᐊᑯᓐᓂᐊᓂ, ᑲᓇᑕᒥᐅᑦ ᐊᖑᑎᖁᑎᖏᑦ ᐃᖅᖢᒃᑯᑦ ᐋᓐᓂᐊᖅᑖᖃᑦᑕᖅᑐᑦ 
ᐅᓄᕐᓂᖅᓴᐅᖃᑦᑕᖅᓯᒪᔪᑦ ᐊᕐᓇᓂᒃ. ᑭᓯᐊᓂ, ᐊᕐᓇᐃᑦ ᓄᓇᕗᒻᒥᐅᑦ ᐊᑦᑕᕐᓇᖅᑐᒦᓐᓂᕆᔭᖓᑦ ᐃᖅᖢᒃᑯᑦ 
ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᖁᕝᕙᓯᖕᓂᖅᓴᐅᔪᖅ ᓄᓇᕗᒻᒥᐅᑦ ᐊᖑᑎᖁᑎᖏᓐᓂᒃ 2.5−ᖏᖅᓱᖅᖢᒍ 
ᖁᕝᕙᓯᖕᓂᖅᓴᐅᓪᓗᓂ (ᓴᓂᐊᓂᓕ ᑕᓪᓗᒋᑦ 20% ᐊᑦᑕᕐᓇᖅᑐᒦᙱᓐᓂᖅᓴᐅᓪᓗᑎᒃ ᑲᓇᑕᓕᒫᒥ). ᐃᓗᐃᑦᑐᒥᒡᓕ, 
ᑕᒪᐃᓐᓂᒃ ᐊᕐᓇᐃᑦ ᐊᖑᑏᓪᓗ ᓄᓇᕗᒻᒥᐅᑦ ᖁᕝᕙᓯᖕᓂᖅᓴᒥᒃ ᐋᓐᓂᐊᓕᓲᖑᖕᒪᑕ ᐃᖅᖢᖕᒥᒍᑦ ᓴᓂᐊᓂ ᑕᑯᓪᓗᒋᑦ 
ᐊᕐᓇᐃᑦ ᐊᖑᑏᓪᓗ ᑲᓇᑕᓕᒫᒥ. 2017−ᒥ, ᐊᖑᑏᑦ ᓄᓇᕗᒻᒥᐅᑦ ᐃᖅᖢᒃᒃᑯᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᖅᓴᐅᔪᑦ 
ᑲᓇᑕᒥᐅᓂᒃ 1.5−ᖑᑎᓪᓗᒍ ᐊᒻᒪᓗ ᑕᐃᒪ ᓄᓇᕗᒻᒥᐅᑦ ᐊᕐᓇᐃᑦ 4.7−ᖏᖅᓱᓪᓗᐊᖅᑐᒥᒃ ᐃᖅᖢᖕᒥᒃᑎᒍᑦ 
ᐋᓐᓂᐊᖅᑖᕋᔭᖅᑐᒃᓴᐅᓪᓗᑎᒃ ᑲᓇᑕᒥᐅᑦ ᐊᕐᓇᖁᑎᖏᓐᓂᒃ. 

 

 

ᐊᔾᔨᙳᐊᖅ 12. ᐃᖅᖢᒃᑯᑦ ᐋᓐᓂᐊᖃᕐᓂᖅ , ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ 100,000 ᑲᓇᑕᒥ ᓄᓇᕗᒻᒥᓗ, 2008-2017   

ᐃᓅᔪᓐᓃᖃᑦᑕᖅᑐᑦ ᓇᐃᓴᖅᑕᐅᓯᒪᔪᑦ 
ᐋᓐᓂᐊᖅᑖᖅᑐᕕᓂᓕᒫᓂ ᐳᕙᖕᒥᑦᑎᒍᑦ ᐅᑭᐅᑦ 2008 ᐊᒻᒪ 2017 ᐊᑯᓐᓂᐊᓂ, ᐃᓅᔪᓐᓃᓚᐅᖅᓯᒪᔪᑦ 19.2%−ᖑᔪᑦ 
ᐅᑭᐅᑉ ᐃᓗᐊᓂ ᐋᓐᓂᐊᓕᖅᑎᓪᓗᒋᑦ ᐊᒻᒪᓗ  30.4% ᐃᓅᔪᓐᓃᓚᐅᖅᓯᒪᓪᓗᑎᒃ ᑭᖑᓪᓕᐊᓂᒃ ᐅᑭᐅᖓᓂ (ᐅᑭᐅᒃ ᒪᕐᕉᒃ)  
ᐋᓐᓂᐊᖃᓕᓚᐅᖅᓯᒪᑎᓪᓗᒋᑦ. 

ᐅᖃᐅᓯᒃᓴᖅ 
ᐃᓅᓯᕆᒃᑑᓂᕐᒧᑦ ᖁᕝᕙᖅᓴᐃᖃᑦᑕᕐᓂᖅ ᓲᕐᓗ ᓂᕆᖃᑦᑕᕐᓗᓂ ᐱᕈᖅᑐᓂᒃ, ᐱᕈᖅᑐᕕᓂᕐᓂᒃ ᐆᑦᑕᕆᐊᓕᖕᓂᒃ, ᐊᒻᒪᓗ 
ᐃᖃᓗᒃᑐᖃᑦᑕᕐᓂᖅ, ᕿᑲᑐᐃᓐᓇᙱᓪᓗᓂ ᐃᖃᐃᓕᓴᖃᑦᑕᕐᓂᖅ, ᐊᒻᒪᓗ ᐃᒥᐊᓗᒃᑑᒪᓗᐊᙱᓐᓂᖅᓴᐅᓂᖅ 
ᐱᒻᒪᕆᐊᓘᔪᑦ ᑲᑕᒃᐹᓪᓕᕈᑕᐅᓪᓗᑎᒃ ᐊᑦᑕᕐᓇᖅᑐᒦᓐᓂᕐᒧᑦ. ᖃᐅᔨᓴᖅᑕᐅᓂᖅ ᐱᕕᖃᕈᑕᐅᕙᒃᐳᖅ ᐋᓐᓂᐊᒃᓴᖃᖅᑐᒥᒃ 
ᖃᐅᔨᔾᔪᑕᐅᓪᓗᓂ ᐊᒻᒪ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᖅ ᒪᒥᑕᐅᓇᓱᐊᕐᓂᕐᒧᑦ ᐱᐅᓯᒋᐊᕈᑕᐅᕙᒃᑭᕗᖅ. 
ᐊᑦᑕᕐᓇᕈᑎᐅᔪᓐᓇᖅᑐᑦ ᖃᐅᔨᒪᔭᐅᒑᖓᒥᒃ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᑕ ᖃᐅᔨᓴᕈᑕᐅᔭᕆᐊᓖᓪᓗ ᐊᒻᒪᓗ 

2008 2009 2010 2011 2012 2013 2014 2015 2016 2017
Nunavut Female 46.8 174.0 112.2 81.5 80.0 164.1 81.9 148.2 91.7 246.4
Nunavut Male 51.3 38.2 36.7 155.0 68.3 117.7 4.7 92.6 110.5 99.6
Canadian Female 54.8 54.8 56.2 55.9 56.4 56.2 56.5 55.7 53.4 52.4
Canadian Male 68.7 67.6 67.8 69.7 69.1 69.9 70.5 71.2 67.2 65

ᐃᖅᖢᒃᑯᑦ ᐋᓐᓂᐊᖃᕐᓂᖅ , ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ 100,000 
ᑲᓇᑕᒥ ᓄᓇᕗᒻᒥᓗ, 2008-2017  

ᐅᑭᐅᖃᕐᓂᖏᑦ ᒪᓕᒃᑕᐅᓪᓗᑎᒃ ᖃᐅᔨᓴᖃᑦᑕᕐᓂᖅ ᐊᑲᐅᓛᑦᑎᐊᖑᕗᖅ ᖃᐅᔨᓵᓕᓂᕐᒧᑦ ᐋᓐᓂᐊᒃᓴᖃᖅᑐᓂᒃ ᐊᒻᒪᓗ 
ᐃᓄᖓ ᖃᓄᐃᓕᐅᕆᐊᖃᕐᓂᐊᕐᒪᖔᖅ ᐃᓅᓲᔭᕈᑕᐅᒃᑲᓐᓂᖃᑦᑕᓲᑦ. 

 

 

 

 

 

 

 

ᐃᕕᐊᖏᒃᑯᑦ ᐋᓐᓂᐊᖃᕐᓂᖅ 
ᐃᕕᐊᖏᒃᑯᑦ ᐋᓐᓂᐊᖃᕐᓂᖅ ᐱᖓᔪᒋᔭᐅᕗᖅ ᐋᓐᓂᐊᕈᑕᐅᖃᑦᑕᖅᑐᓕᒫᓂᒃ ᓄᓇᕗᒻᒥᐅᓄᑦ ᑕᐃᒪ 54 
ᐋᓐᓂᐊᖅᑖᖅᑐᕕᓂᐅᓚᐅᖅᓯᒪᕗᑦ 8.1%−ᖑᓪᓗᑎᒃ 2008 ᐊᒻᒪ 2017 ᐊᑯᓐᓂᐊᓂ. 

ᐊᑦᑕᕐᓇᕈᑕᐅᔪᓐᓇᖅᑐᑦ ᐃᕕᐊᖏᒃᑯᑦ ᐋᓐᓂᐊᖅᑖᕐᓂᕐᒧᑦ 
ᐊᕐᓇᐅᑉ ᐅᑭᐅᖓ ᐃᕐᓂᔭᕆᐅᖅᖢᓂ ᓯᕗᓪᓕᖅᐹᒥ ᐊᒻᒪᓗ ᐊᒫᒪᒃᑎᑦᑎᖃᑦᑕᕐᓂᖅ (ᓲᕐᓗ, ᐊᑯᑦᑐᓯᕙᓪᓕᐊᓂᖅ) 
ᐊᑦᑕᕐᓇᕈᑕᐅᔪᓐᓇᖅᑐᑦ ᐃᕕᐊᖏᒃᑯᑦ ᐋᓐᓂᐊᖅᑖᕐᓂᕐᒧᑦ (J Wohlfahrt, 2001). ᐃᒥᐊᓗᖃᑦᑕᕐᓂᖅᑕᐅᖅ 
ᓇᓗᐃᖅᑕᐅᓯᒪᖕᒥᔪᖅ ᖁᕝᕙᕆᐊᖅᓯᔪᓐᓇᕐᓂᖓᓂᒃ ᐃᕕᐊᖏᒃᑯᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ.  

ᓴᓂᐊᓂ ᑕᑯᓪᓗᒋᑦ ᑲᓇᑕᒥᐅᓕᒫᑦ 
ᓄᓇᕗᒻᒥ ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᓇᐃᓴᖅᑕᐅᔪᑦ ᐃᕕᐊᖏᒃᑯᑦ ᐋᓐᓂᐊᖃᖅᑐᑦ ᐊᑦᑎᒃᓯᕙᓪᓕᐊᓚᐅᖅᓯᒪᔪᖅ 
2008 ᐊᒻᒪ 2014 ᐊᑯᓐᓂᐊᓂ ᑭᓯᐊᓂᓕ 2014 ᐅᖓᑎᖔᖓᒍᑦ ᖁᕝᕙᖅᐸᓪᓕᐊᓕᓚᐅᖅᓯᒪᓪᓗᓂ ᑎᑭᖦᖢᒍ 2017−ᒧᑦ. 
ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᐃᕕᐊᖏᒃᑯᑦ ᐋᓐᓂᐊᖃᖅᑐᑦ ᓄᓇᕗᒻᒥ, ᐊᑯᓪᓕᖅᐹᖑᔪᒥ, ᐊᑦᑎᖕᓂᖅᓴᐅᖃᑦᑕᖅᓯᒪᔪᖅ 
ᑲᓇᑕᒥᐅᓕᒫᑦ ᑕᑯᓪᓗᒋᑦ. 2017−ᖑᑎᓪᓗᒍ, ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᐃᕕᐊᖏᒃᑯᑦ ᐋᓐᓂᐊᓖᑦ ᓄᓇᕗᒻᒥ 
62.3%−ᒥᒃ ᐊᑦᑎᖕᓂᖅᓴᐅᓚᐅᖅᑐᖅ ᑲᓇᑕᒥᐅᓕᒫᓂᒃ 2017−ᖑᑎᓪᓗᒍ. 

ᐊᔾᔨᙳᐊᖅ 13. ᐃᕕᐊᖏᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ 100,000 ᓄᓇᕗᒻᒥᓗ, 2008-2017  

ᐊᕕᒃᑐᖅᓯᒪᔪᓂ ᐊᒡᔨᒌᙱᓐᓂᕆᔭᖏᑦ 
ᕿᑎᕐᒥᐅᑦ ᖁᕝᕙᓯᓛᖑᔪᑦ ᐳᕙᒃᑯᑦ ᐋᓐᓂᐊᖃᖅᑐᓂ  (54.6 ᐋᓐᓂᐊᖅᑖᖅᑐᑦ 100,000) ᑭᖑᓂᖔᖓᓂᓕ 
ᕿᑭᖅᑖᓗᖕᒥᐅᑦ (33.6 ᐋᓐᓂᐊᖅᑖᖅᑐᑦ 100,000) ᐊᒻᒪᓗ ᑭᕙᓪᒥᐅᑦ ᒪᓕᒃᑭᓪᓗᑎᒃ (14.5 ᐋᓐᓂᐊᖅᑖᖅᑐᑦ 100,000) 
ᐊᑯᓐᓂᐊᓂ 2008 ᐊᒻᒪ 2017. 

 

 

ᐊᔾᔨᙳᐊᖅ 14. ᐃᕕᐊᖏᒃᑯᑦ ᐋᓐᓂᐊᓖᑦ ᐊᑯᓐᓕᖅᐹᖑᔪᓪᓕ ᐃᓄᖏᑦ  100,000−ᖑᒃᐸᑕ ᐊᕕᒃᑐᖅᓯᒪᔪᓂ,  2008-2017 

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᓄᓇᕗᒻᒥ, ᐅᑭᐅᕆᔭᐅᔪᓂ ᐊᑯᓪᓕᖅᐹᖑᔪᕐᓕ ᐃᕕᐊᖏᒃᑯᑦ ᐋᓐᓂᐊᖅᑖᖅᑐᓂ 53 ᐅᑭᐅᑦ (ᐊᑯᓐᓂᐊᓂ 26-82 ᐅᑭᐅᑦ, 
ᑐᖔᓂᓘᓐᓃᑦ  12.6 ᐅᖓᑎᖔᖓᓂᓘᓃᑦ ᐅᑭᐅᓖᑦ).   

2008 2009 2010 2011 2012 2013 2014 2015 2016 2017
Nunavut 83.9 65.5 74.2 79.9 69.0 22.7 13.8 66.6 140.7 51.5
Canada 122.5 126.7 132.1 134.0 130.6 131.8 134.4 135.1 137.8 136.6

ᐃᕕᐊᖏᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ

100,000 ᓄᓇᕗᒻᒥᓗ, 2008-2017 

Nunavut Qikiqtaaluk Kivalliq Kitikmeot
Incidence Rate 32.0 33.6 14.5 54.6

ᐃᕕᐊᖏᒃᑯᑦ ᐋᓐᓂᐊᓖᑦ ᐊᑯᓐᓕᖅᐹᖑᔪᓪᓕ ᐃᓄᖏᑦ
100,000−ᖑᒃᐸᑕᐊᕕᒃᑐᖅᓯᒪᔪᓂ,  2008-2017

ᐊᔾᔨᙳᐊᖅ 15. ᐃᕕᐊᖏᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-
2017 

ᐃᓅᔪᓐᓃᖃᑦᑕᖅᑐᑦ ᓇᐃᓴᖅᑕᐅᓯᒪᔪᑦ 
ᐋᓐᓂᐊᖅᑖᖅᑐᕕᓂᓕᒫᓂ ᐃᕕᐊᖏᒃᑯᑦ ᐅᑭᐅᑦ 2008 ᐊᒻᒪ 2017 ᐊᑯᓐᓂᐊᓂ, ᐃᓅᔪᓐᓃᓚᐅᖅᓯᒪᔪᑦ 3.7%−ᖑᔪᑦ 
ᐅᑭᐅᑉ ᐃᓗᐊᓂ ᐋᓐᓂᐊᓕᖅᑎᓪᓗᒋᑦ ᐊᒻᒪᓗ  5.6% ᐃᓅᔪᓐᓃᓚᐅᖅᓯᒪᓪᓗᑎᒃ ᑭᖑᓪᓕᐊᓂᒃ ᐅᑭᐅᖓᓂ (ᐅᑭᐅᒃ ᒪᕐᕉᒃ)  
ᐋᓐᓂᐊᖃᓕᓚᐅᖅᓯᒪᑎᓪᓗᒋᑦ. 

ᐅᖃᐅᓯᒃᓴᖅ 
ᐃᓗᐃᑦᑐᒥᒃ ᑕᑯᓪᓗᒍ, ᐃᕕᐊᖏᒃᑯᑦ ᐋᓐᓂᐊᖅᑖᖃᑦᑕᖅᑐᑦ ᓄᓇᕗᒻᒥ ᐊᑦᑎᖕᓂᖅᓴᐅᔪᖅ ᑲᓇᑕᓕᒫᒥ. ᓄᓇᕗᒻᒥ ᐊᕐᓇᐃᑦ 
ᖃᐅᔨᓴᖅᑕᐅᓂᖃᖃᑦᑕᕐᒪᑕ ᐃᓚᖃᓲᖑᓪᓗᓂ ᐃᕕᐊᖏᒃᑯᑦ ᐋᓐᓂᐊᒃᓴᖃᕐᒪᖔᖅ ᐊᒻᒪᓗ ᐊᑐᖁᔨᕙᒃᖢᑎᒃ 
ᑕᕐᕋᖅᑐᖅᑕᐅᖁᔨᓪᓗᑎᒃ ᐅᑭᐅᑦ 1-2 ᐅᑭᐅᑦ ᓈᔭᕌᖓᑕ ᑕᐃᒃᑯᓄᖓ ᐊᑦᑕᕐᓇᖅᑐᒦᙱᓐᓂᖅᓴᓄᑦ 
ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒥᒃ ᐅᑭᐅᓕᖕᓄᑦ 50 ᐊᒻᒪ 69 ᐊᑯᓐᓂᐊᓂ. ᐃᓄᖕᓄᑦ ᓯᕗᓪᓕᖏᑦ ᐋᓐᓂᐊᖃᖅᑐᕕᓂᕐᓄᑦ 
ᐃᕕᐊᖏᒃᑯᑦ, ᐊᑐᖁᔭᐅᕙᒃᑐᕐᓕ ᖃᐅᔨᓴᖅᑕᐅᓗᑎᒃ ᐅᑭᐅᑦ ᑕᓪᓕᒪᐃᑦ ᑐᖏᖔᖓᒍᑦ ᑕᐃᓐᓇ ᐃᓚᒋᔭᖓᑕ 
ᐋᓐᓂᐊᖅᑖᕐᕕᒋᓚᐅᖅᓯᒪᔮᒍᑦ. ᖃᐅᔨᔭᐅᓵᓕᖅᓴᐅᔪᑦ ᐃᕕᐊᖏᒃᑯᑦ ᐋᓐᓂᐊᒃᓴᖃᕐᒪᖔᑕ ᖁᕝᕙᕆᐊᖅᓯᓲᖑᔪᖅ 
ᒪᒥᓴᖅᑕᐅᓂᕐᒧᑦ ᐅᕝᕙᓘᓃᑦ ᑲᒪᒋᔭᐅᓂᒃᑯᑦ ᖃᓄᐃᓕᐅᖅᑕᐅᔭᕆᐊᖃᕐᒪᖔᖅ.  

ᐃᕕᐊᖏᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ
ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017

ᖃᓂᒃᑯᑦ ᐋᓐᓂᐊᖃᕐᓂᖅ 
ᖃᓂᒃᑯᑦ ᐋᓐᓂᐊᖃᕐᓂᖅ ᑎᓴᒪᒋᔭᐅᕗᖅ ᐋᓐᓂᐊᕈᑕᐅᖃᑦᑕᖅᑐᓕᒫᓂᒃ ᓄᓇᕗᒻᒥᐅᑦ ᐃᓄᖁᑎᖏᓐᓂᒃ ᑖᒃᑯᓇᓂ 39  
ᐋᓐᓂᐊᖅᑖᖅᑐᕕᓃᑦ (22 ᐊᖑᑏᑦ, 17 ᐊᕐᓇᐃᑦ) ᓇᐃᓴᖅᑕᐅᑎᓪᓗᒋᑦ 5.9% −ᖑᓚᐅᖅᓯᒪᔪᑦ ᐅᑭᐅᑦ 2008 ᐊᒻᒪ 
2017 ᐊᑯᓐᓂᐊᓂ. 

ᐋᓐᓂᐊᖅᑖᕈᑕᐅᑐᐃᓐᓇᕆᐊᓖᑦ ᖃᓂᒃᑯᑦ 
ᐃᒻᒪᖄ 62%−ᖑᔪᑦ ᓄᓇᕗᒻᒥᐅᑦ ᐅᑭᐅᓖᑦ 12−ᓂᒃ ᐅᖓᑖᓂᓗ ᓇᓗᓇᐃᖅᓯᒪᔪᑦ ᓱᐴᖅᑐᖅᐸᑉᓂᕐᒥᓂᒃ. 
ᓱᐴᖅᑐᖅᐸᖕᓂᖅ ᐊᒻᒪᓗ ᐅᖁᒻᒥᐊᒐᕆᔭᐅᓲᑦ ᑕᕝᕚᑭ ᖁᕝᕙᕆᐊᖅᓯᕙᒃᑐᑦ ᖃᓂᒃᑯᑦ 
ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ.(Xiaoge Jiang, 2019) ᖃᐅᔨᓇᓱᖕᓂᕐᒧᑦ ᑐᑭᓯᕚᓪᓕᕈᑕᐅᓇᓱᐊᖅᑐᑦ 
ᓇᓗᓇᐃᖅᓯᖅᑰᔨᓯᒪᖕᒪᑕᑦᑕᐅᖅ ᓱᕈᖅᑎᑕᐅᙱᖦᖢᑎᒃ ᓂᕿᓕᐊᖑᔪᕕᓃᑦ ᓲᕐᓗ ᐃᓄᐃᑦ ᐃᖃᓗᖕᓂ ᐱᖦᓯᑐᖅᐸᒃᑐᕕᓃᑦ, 
ᐊᑦᑕᕐᓇᕈᑕᐅᔪᓐᓇᕐᓂᖓᓂᒃ ᐃᓐᓇᕈᒃᑲᓐᓂᕈᑎᒃ ᖃᓂᒃᑯᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ(Jing Xu, 2014). 
ᕿᑐᕐᖏᐅᕈᑎᓄᑦ ᐋᓐᓂᐊᖅᑖᖑᓲᖅ ᐊᐅᑦᑐᕐᓘᑕᐅᓪᓗᓂ ᐊᑦᑕᕐᓇᕈᑕᐅᖕᒥᔪᖅ, ᐱᕈᖅᐸᓪᓕᐊᓪᓗᓂᓗ ᐅᕝᕙᓘᓃᑦ 
ᐱᐅᔪᓐᓃᖅᐸᓪᓕᐊᓪᓗᓂ.  

ᓴᓂᐊᓂ ᑕᑯᓪᓗᒋᑦ ᑲᓇᑕᒥᐅᓕᒫᑦ 
ᓄᓇᕗᒻᒥ ᐅᑭᐅᖏᑦ ᐊᒡᒍᖅᑐᖅᑕᐅᓪᓗᑎᒃ ᓇᐃᓴᖅᑕᐅᓯᒪᔪᑦ ᖃᓂᒃᑯᑦ ᐋᓐᓂᐊᖃᕐᓂᕐᒧᑦ ᖁᕝᕙᓯᖕᓂᖅᓴᒻᒪᕆᐅᔪᖅ 
ᑲᓇᑕᒥᐅᑦ ᑕᒪᕐᒥᒃ ᑕᐅᑐᒃᖢᒋᑦ. ᐅᑭᐅᖏᑦ ᐊᒡᒍᖅᑐᖅᓯᒪᓪᓗᑎᒃ ᐳᖃᓂᒃᑯᑦ ᐋᓐᓂᐊᓖᑦ ᓄᓇᕗᒻᒥ ᐅᓄᕐᓂᖅᓴᐅᔪᑦ 
4−ᖏᖅᓱᖅᖢᑎᒃ ᑲᓇᑕᒥᐅᓂᒃ ᐅᑭᐅᖅ 2011−ᒥ. 

 

ᐊᔾᔨᙳᐊᖅ 16. ᖃᓂᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ 100,000 ᓄᓇᕗᒻᒥᓗ, 2008-2017  

ᐊᕕᒃᑐᖅᓯᒪᔪᓂ ᐊᒡᔨᒌᙱᓐᓂᕆᔭᖏᑦ 
ᑭᕙᓪᓕᕐᒥᐅᑦ ᖁᕝᕙᓯᓛᖑᔪᑦ ᐳᕙᒃᑯᑦ ᐋᓐᓂᐊᖃᖅᑐᓂ  (14.0 ᐋᓐᓂᐊᖅᑖᖅᑐᑦ 100,000) ᑭᖑᓂᖔᖓᓂᓕ 
ᕿᑭᖅᑖᓗᖕᒥᐅᑦ (11.3 ᐋᓐᓂᐊᖅᑖᖅᑐᑦ 100,000) ᐊᒻᒪᓗ ᕿᑎᕐᒥᐅᑦ ᒪᓕᒃᑭᓪᓗᑎᒃ (6.2 ᐋᓐᓂᐊᖅᑖᖅᑐᑦ 100,000) 
ᐊᑯᓐᓂᐊᓂ 2008 ᐊᒻᒪ 2017. 

 

2008 2009 2010 2011 2012 2013 2014 2015 2016 2017
Nunavut 30.1 32.0 22.5 35.3 22.8 7.0 16.8 15.7 37.2 26.4
Canada 8.7 8.8 8.7 8.7

ᖃᓂᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ
100,000 ᓄᓇᕗᒻᒥᓗ, 2008-2017 

ᐊᔾᔨᙳᐊᖅ 17. ᖃᓂᒃᑯᑦ ᐋᓐᓂᐊᓖᑦ ᐊᑯᓐᓕᖅᐹᖑᔪᓪᓕ ᐃᓄᖏᑦ  100,000−ᖑᒃᐸᑕ ᐊᕕᒃᑐᖅᓯᒪᔪᓂ,  2008-2017 

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᓄᓇᕗᒻᒥ, ᐅᑭᐅᕆᔭᐅᔪᓂ ᐊᑯᓪᓕᖅᐹᖑᔪᕐᓕ ᐋᓐᓂᐊᖅᑖᖅᑐᓂ 56 ᐅᑭᐅᑦ (ᐊᑯᓐᓂᐊᓂ 12-76 ᐅᑭᐅᑦ, ᑐᖔᓂᓘᓐᓃᑦ  
14.6 ᐅᖓᑎᖔᖓᓂᓘᓃᑦ ᐅᑭᐅᓖᑦ).   

 

ᐊᔾᔨᙳᐊᖅ 18. ᖃᓂᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017 

Nunavut Qikiqtaaluk Kivalliq Kitikmeot
Incidence Rate 11.1 11.3 14.0 6.2

ᖃᓂᒃᑯᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ ᐅᑭᐅᖏᑦ
ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᐅᑭᐅᑦ 2008 ᐊᒻᒪ 2011 ᐊᑯᓐᓂᐊᓂ, ᑲᓇᑕᒥᐅᑦ ᐊᖑᑎᖁᑎᖏᑦ ᖃᓂᒃᑯᑦ ᐋᓐᓂᐊᖅᑖᖃᑦᑕᖅᑐᑦ 
ᐅᓄᕐᓂᖅᓴᐅᖃᑦᑕᖅᓯᒪᔪᑦ ᐊᕐᓇᓂᒃ 2008 ᐊᒻᒪ 2017 ᐊᑯᓐᓂᐊᓂ. ᐊᔾᔨᒐᓚᖓᓂᒃ ᓇᓗᓇᖅᑰᔨᔪᓐᓃᖅᑐᖅ ᓄᓇᕗᒻᒥ 
ᓲᕐᓗ ᐊᖑᑏᑦ ᐊᑦᑕᕐᓇᖅᑐᒦᓐᓂᖅᓴᐅᓪᓗᑎᒃ ᖃᓂᒃᑯᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᓴᓂᐊᓂ ᐊᕐᓇᓂ ᓄᓇᕗᒻᒥᐅᓂᒃ. 
ᖁᕝᕙᖅᐸᓪᓕᐊᖏᓐᓇᖅᑰᔨᔪᑦ ᓄᓇᕗᒻᒥᐅᑦ ᐊᖑᑎᖁᑎᖏᓐᓂ ᖃᓂᒃᑯᑦ ᐋᓐᓂᐊᖅᑖᖃᑦᑕᖅᑐᑦ ᐊᑦᑕᕐᓇᖅᑐᒦᓐᓂᕆᔭᖏᑦ 
ᓴᓂᐊᓂᓕ ᐊᕐᓇᐃᑦ ᐋᓐᓂᐊᖅᑖᖃᑦᑕᖅᑐᑦ ᑲᑕᒃᐸᓪᓕᐊᖔᖅᖢᑎᒃ.  

 

ᐊᔾᔨᙳᐊᖅ 19. ᖃᓂᒃᑯᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ 100,000 ᓄᓇᕗᒻᒥᓗ, 2008-2017  

ᐃᓅᔪᓐᓃᖃᑦᑕᖅᑐᑦ ᓇᐃᓴᖅᑕᐅᓯᒪᔪᑦ 
ᐋᓐᓂᐊᖅᑖᖅᑐᕕᓂᓕᒫᓂ ᖃᓂᒃᒃᑯᑦ ᐅᑭᐅᑦ 2008 ᐊᒻᒪ 2017 ᐊᑯᓐᓂᐊᓂ, ᐃᓅᔪᓐᓃᓚᐅᖅᓯᒪᔪᑦ 15.4%−ᖑᔪᑦ 
ᐅᑭᐅᑉ ᐃᓗᐊᓂ ᐃᓅᔪᓐᓃᖅᖢᑎᒃ ᐊᒻᒪᓗ  25.6% ᐃᓅᔪᓐᓃᓚᐅᖅᓯᒪᓪᓗᑎᒃ ᑭᖑᓪᓕᐊᓂᒃ ᐅᑭᐅᖓᓂ (ᐅᑭᐅᒃ ᒪᕐᕉᒃ)  
ᐋᓐᓂᐊᖃᓕᓚᐅᖅᓯᒪᑎᓪᓗᒋᑦ. 

ᐅᖃᐅᓯᒃᓴᖅ 
ᐃᓗᐃᑦᑐᒥᒡᓕ, ᖃᓂᒃᑯᑦ ᐋᓐᓂᐊᖃᕐᓂᖅ ᖁᕝᕙᓯᖕᓂᖅᓴᐅᔪᑦ ᓄᓇᕗᒻᒥ ᓴᓂᐊᓂᓕ ᑲᓇᑕᒥᐅᑦ ᐊᑯᓐᓕᖅᐹᖑᓲᖅ 
ᖁᕝᕙᖅᐸᓪᓕᐊᖏᓐᓇᓕᕐᒥᔪᖅ ᐊᖑᑎᓄᑦ. ᑭᓱᑐᐃᓐᓇᐃᑦ ᐱᔾᔪᑕᐅᑐᐃᓐᓇᕆᐊᓖᑦ ᐊᒃᑐᐃᓂᖃᕈᓐᓇᖅᑐᑦ ᖃᓂᒃᑯᑦ 
ᐋᓐᓂᐊᖅᑖᕐᓂᕐᒧᑦ ᐊᑦᑕᕐᓇᕈᓐᓇᕐᓂᖓᓂᒃ, ᓲᕐᓗ ᐃᒥᐊᓗᖕᒥᒃ ᐃᒥᖅᐸᖕᓂᖅ ᐊᒻᒪᓗ ᓱᐴᖅᑐᖅᐸᖕᓂᖅ, ᐱᓕᕆᐊᖑᓂᒃᑯᑦ 
ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᒪᑕ ᑕᐃᒪᓗ ᑲᔪᓯᓂᕆᔭᖏᑦ ᓄᓇᕗᒻᒥ ᑕᕝᕚᑭᒥ ᐊᑐᓗᐊᖅᑕᐃᓕᒪᑎᑦᑎᓂᖅ 
ᐃᖏᕐᕋᑎᑕᐅᕙᖕᓂᖓ ᐱᑕᖃᕆᐸᖃᓪᓚᕆᒃᑐᐃᑦ ᐊᑦᑕᕐᓇᖅᑐᒥᒃ ᑲᑕᒃᑎᑦᑎᕚᓪᓕᕋᓱᖕᓂᕐᒧᑦ. 

 

 

 

 

2008 2009 2010 2011 2012 2013 2014 2015 2016 2017
Nunavut Females 49.0 0.0 17.3 33.9 33.7 6.7 0.0 0.0 7.6 0.0
Nunavut Males 15.8 59.3 28.1 36.4 12.1 6.9 30.7 30.0 64.3 52.9
Canadian Females 5.0 5.0 5.0 5.0
Canadian Males 12.0 11.0 11.0 11.0

100,000 ᓄᓇᕗᒻᒥᓗ, 2008-2017 

ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᖃᕐᓂᖅ 
ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᖃᕐᓂᖅ ᑕᓪᓕᒪᒋᔭᐅᕗᖅ ᐋᓐᓂᐊᕈᑕᐅᖃᑦᑕᖅᑐᓕᒫᓂᒃ ᓄᓇᕗᒻᒥᐅᓄᑦ ᑕᐃᒪ 29 
ᐋᓐᓂᐊᖅᑖᖅᑐᕕᓂᐅᓚᐅᖅᓯᒪᕗᑦ 4.4%−ᖑᓪᓗᑎᒃ 2008 ᐊᒻᒪ 2017 ᐊᑯᓐᓂᐊᓂ. 

ᐊᑦᑕᕐᓇᕈᑕᐅᔪᓐᓇᖅᑐᑦ ᐊᖑᑏᑦ ᕿᓕᖅᓯᓇᖓᒍᑦ ᐋᓐᓂᐊᖅᑖᕐᓂᕐᒧᑦ 
ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᖅᑖᕈᓐᓇᕐᓂᖅ ᖁᕝᕙᕆᐊᒃᑲᓐᓂᓲᖑᔪᖅ ᐃᓐᓇᕈᖅᐸᓪᓕᐊᓪᓗᓂ ᐊᒻᒪᓗ 
ᑕᑯᒐᔪᖕᓇᙱᑦᑐᖅ ᑖᓱᒥᖓ ᐋᓐᓂᐊᓕᖕᒥᒃ 40 ᑐᖔᓂ ᐅᑭᐅᓕᖕᓂᒃ(American Cancer Society, 2022). 
ᓇᓗᓇᖅᑰᔨᔪᓐᓃᖅᑐᖅ ᑭᖑᕚᖑᔪᑦ ᒪᓕᒃᐸᖕᓂᖏᓐᓂᒃ ᓯᕗᓪᓕᕐᒥᓂᒃ ᐊᖑᑏᑦ ᕿᓕᖅᓯᓇᖓᒍᑦ ᐋᓐᓂᐊᖅᑖᖅᐸᖕᓂᕐᒥᒃ 
ᐱᓗᐊᖅᑐᒥ ᓂᕿᒋᖃᑦᑕᖅᑕᖏᑦ ᐱᔾᔪᑕᐅᓗᐊᖅᖢᑎᒃ ᐊᑦᑕᕐᓇᖅᑐᒦᓐᓂᕐᒧᑦ. ᐆᒃᑑᑎᒋᓗᒍ, ᐋᓐᓂᐊᓕᓲᑦ ᐃᒻᒧᖕᒥᒃ 
ᐃᒻᒧᖃᖅᑐᓂᒡᓗ ᓂᕆᒃᑳᓗᐊᑦ ᐊᑦᑕᕐᓇᖅᑐᒦᓐᓂᖅᓴᐅᓲᖑᓪᓗᑎᒃ. ᓱᐴᖅᑐᖅᐸᖕᓂᖅᑕᐅᖅ ᐊᒃᑐᐊᓂᖃᖅᑑᓂᖓᓂᒃ 
ᖃᐅᔨᒪᔭᐅᓕᕐᒥᔪᖅ ᐊᑦᑕᕐᓇᕈᑕᐅᓪᓗᓂ ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᐊᒻᒪᓗ 
ᐃᓅᔪᓐᓃᕈᑎᒋᑐᐃᓐᓇᕆᐊᖃᖅᖢᓂᒋᑦ(American Cancer Society, 2022). 

ᓴᓂᐊᓂ ᑕᑯᓪᓗᒋᑦ ᑲᓇᑕᒥᐅᓕᒫᑦ 
ᓄᓇᕗᒻᒥ ᐅᑭᐅᖏᑦ ᐊᒡᒍᖅᑐᖅᑕᐅᓪᓗᑎᒃ ᓇᐃᓴᖅᑕᐅᓯᒪᔪᑦ ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᖃᕐᓂᕐᒧᑦ 
ᐊᑦᑎᖕᓂᖅᓴᒻᒪᕆᐅᔪᖅ ᑲᓇᑕᒥᐅᑦ ᑕᒪᕐᒥᒃ ᑕᐅᑐᒃᖢᒋᑦ. ᐅᑭᐅᖏᑎᒍᑦ ᐊᒡᒍᖅᑐᖅᓯᒪᓪᓗᑎᒃ ᓇᐃᓴᖅᓯᒪᔪᑦ ᐊᖑᑎᐅᑉ 
ᕿᓕᖅᓯᓇᖓᒍᑦ ᐋᓐᓂᐊᓖᑦ ᓄᓇᕗᒻᒥ 63.6%−ᒥᒃ ᐊᑦᑎᖕᓂᖅᓴᐅᔪᑦ ᑲᓇᑕᓕᒫᒥ 2017−ᖑᑎᓪᓗᒍ. 

ᐊᔾᔨᙳᐊᖅ 20. ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᓖᑦ, ᐅᑭᐅᖏᑦ ᐊᒡᒍᖅᑐᖅᓯᒪᔪᑦ ᖃᔅᓯᐅᓂᖏᑦ ᑲᓇᑕᒥ 100,000 ᓄᓇᕗᒻᒥᓗ, 2008-2017  

ᐊᕕᒃᑐᖅᓯᒪᔪᓂ ᐊᒡᔨᒌᙱᓐᓂᕆᔭᖏᑦ 
ᕿᑭᖅᑖᓗᖕᒥᐅᑦ ᖁᕝᕙᓯᓛᖑᔪᑦ ᐳᕙᒃᑯᑦ ᐋᓐᓂᐊᖃᖅᑐᓂ  (23.9 ᐋᓐᓂᐊᖅᑖᖅᑐᑦ 100,000) ᑭᖑᓂᖔᖓᓂᓕ 
ᕿᑎᕐᒥᐅᑦ (9.0 ᐋᓐᓂᐊᖅᑖᖅᑐᑦ 100,000) ᐊᒻᒪᓗ ᑭᕙᓪᓕᕐᒥᐅᑦ ᒪᓕᒃᑭᓪᓗᑎᒃ (5.8 ᐋᓐᓂᐊᖅᑖᖅᑐᑦ 100,000) 
ᐊᑯᓐᓂᐊᓂ 2008 ᐊᒻᒪ 2017. 

 

 

ᐊᔾᔨᙳᐊᖅ 21. ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᓖᑦ ᐊᑯᓐᓕᖅᐹᖑᔪᓪᓕ ᐃᓄᖏᑦ  100,000−ᖑᒃᐸᑕ ᐊᕕᒃᑐᖅᓯᒪᔪᓂ,  2008-2017 

ᐅᑭᐅᓖᑦ ᖃᔅᓯᓂᒃ ᐊᕕᒃᑐᖅᑕᐅᓪᓗᑎᒃ ᖃᓄᐃᓕᖓᕙᓪᓕᐊᓂᖏᑦ 
ᓄᓇᕗᒻᒥ, ᐅᑭᐅᕆᔭᐅᔪᓂ ᐊᑯᓪᓕᖅᐹᖑᔪᕐᓕ ᐋᓐᓂᐊᖅᑖᖅᑐᓂ 63 ᐅᑭᐅᑦ (ᐊᑯᓐᓂᐊᓂ 47-75 ᐅᑭᐅᑦ, ᑐᖔᓂᓘᓐᓃᑦ  
7.4 ᐅᖓᑎᖔᖓᓂᓘᓃᑦ ᐅᑭᐅᓖᑦ).   

2008 2009 2010 2011 2012 2013 2014 2015 2016 2017
Nunavut 62.2 44.5 46.1 39.2 45.0 12.7 71.7 0.0 40.1 46.9
Canada 142.0 140.7 141.6 148.5 131.3 118.4 115.2 116.1 123.7 128.8

ᖃᔅᓯᐅᓂᖏᑦ ᑲᓇᑕᒥ 100,000 ᓄᓇᕗᒻᒥᓗ, 2008-2017 

Nunavut Qikiqtaaluk Kivalliq Kitikmeot
Incidence Rate 16.0 23.9 5.8 9.0

ᐊᔾᔨᙳᐊᖅ 22. ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 ᐃᓅᒃᐸᑕ ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, 
ᓄᓇᕗᑦ,  2008-2017 

ᐃᓅᔪᓐᓃᖃᑦᑕᖅᑐᑦ ᓇᐃᓴᖅᑕᐅᓯᒪᔪᑦ 
ᐋᓐᓂᐊᓕᖅᑐᕕᓂᓕᒫᓂᒃ ᐊᖑᑎᐅᑉ ᕿᓕᖅᓯᓇᖓᒍᑦ 2008 ᐊᒻᒪ 2017 ᐊᑯᓐᓂᐊᓂ, 3.4%−ᖑᔪᑦ ᐃᓅᔪᓐᓃᓚᐅᖅᓯᒪᔪᑦ 
ᐅᑭᐅᑉ ᐃᓗᐊᓂ ᐋᓐᓂᐊᓕᓚᐅᖅᓯᒪᑎᓪᓗᒋᑦ ᐊᓯᓕᒫᖏᑦ ᐃᓅᖏᓐᓇᓚᐅᖅᓯᒪᓪᓗᑎᒃ ᐅᑭᐅᒃ ᒪᕐᕉᒃ 
ᐊᓂᒍᕋᓗᐊᖅᑐᓪᓗᒋᑦ ᐋᓐᓂᐊᓚᐅᖅᓯᒪᑎᓪᓗᒋᑦ. 

ᐅᖃᐅᓯᒃᓴᖅ 
ᐃᓗᐃᑦᑐᒥᒃ, ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᓖᑦ ᐊᑦᑎᖕᓂᖅᓴᐅᔪᑦ ᑲᓇᑕᓕᒫᒥ. ᓂᕿᒋᔭᐅᖃᑦᑕᖅᑐᑦ ᐊᒻᒪᓗ 
ᓱᐴᖅᑐᖅᐸᖕᓂᖅ ᐃᑲᔫᑎᖃᕐᒪᑕ ᐊᑦᑕᕐᓇᖅᑐᒧᐊᖅᐸᓪᓕᐊᓂᕐᒧᑦ ᐊᖑᑎᐅᑉ ᕿᓕᖅᓯᓇᖓᒍᑦ 
ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ. ᑕᐃᒪᐃᒻᒪᑦ, ᐃᓅᓯᕆᒃᑑᓂᖅ ᕿᑲᑐᐃᓐᓇᙱᓐᓂᕐᓗ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖅ 
ᐃᑲᔫᑎᖃᖅᐳᑦ ᖃᐅᔨᔭᐅᓵᓕᓂᖅᓴᐅᓂᕐᒧᑦ ᖃᓄᐃᙱᓐᓂᖅᓴᐅᓂᕐᒧᓪᓗ.  

Incidence Rate 18.6 10.5 77.9 162.4 175.3 282.5 213.0 0.0 0.0

ᐊᖑᑎᐅᑉ ᕿᓕᖅᓯᓇᖓᒍᑦ ᐋᓐᓂᐊᓖᑦ ᓇᐃᓴᖅᑕᐅᓯᒪᔪᓂ ᐅᓄᕐᓂᖏᑦ 100,000 
ᐃᓅᒃᐸᑕ ᐅᑭᐅᖏᑦ ᐊᒡᒍᖅᑐᖅᓯᒪᓗᑎᒃ, ᓄᓇᕗᑦ,  2008-2017

ᓇᐃᓈᖅᓯᒪᔪᑦ 
ᐃᓱᒪᒋᔭᐅᓯᒪᓪᓗᓂ ᐅᖃᐅᓯᐅᖃᑦᑕᕐᓗᓂ ᖃᓄᖅᑑᕈᑕᐅᓕᕈᓐᓇᕐᒪᖔᖅ ᓲᕐᓗ ᐸᕐᓇᐅᑎᓕᐅᕐᓂᕐᒧᑦ ᖃᓄᖅ 
ᐋᓐᓂᐊᕈᑕᐅᕙᒃᑐᑦ ᓄᖅᑲᖅᐹᓪᓕᕋᔭᕐᒪᖔᑕ ᐊᒻᒪᓗ ᓇᓗᓇᐃᒃᑲᓐᓂᕐᓗᒍ ᕿᓂᖅᓴᕐᓂᖅ ᖃᐅᔨᓇᓱᐊᒃᑲᓐᓂᕐᓂᖃᕆᐊᖃᕐᒪᑦ 
ᖃᓄᐃᒻᒪᑦ ᐋᓐᓂᐊᓲᑦ ᖁᕝᕙᓯᓗᐊᕐᒪᖔᑕ ᒪᒥᑕᐅᔪᓐᓇᙱᑦᑐᒥᒃ. ᓄᓇᕗᒻᒥ ᐋᓐᓂᐊᓕᖕᓄᑦ ᐊᑎᓕᐅᖅᑕᐅᕝᕕᒃ 
ᓯᕗᒧᐊᒃᐸᓪᓕᐊᖕᒪᑦ ᑕᐃᒪᓗ ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐱᓕᕆᔾᔪᓯᕐᓂᒃ ᑲᑎᑦᑎᓂᕐᒧᑦ ᐊᒻᒪ ᑐᑭᓕᐅᕐᓂᕐᒧᑦ 
ᐋᓐᓂᐊᓕᕈᑕᐅᕙᒃᑐᓂᒃ, ᐊᖏᑎᒋᓂᖓ, ᑲᒪᒋᔭᐅᓯᒋᐊᕈᑎᒃᓴᑦ ᐊᒻᒪ ᐃᓅᔪᓐᓃᖅᑐᖃᖅᑎᓪᓗᒍ ᑲᑎᑕᐅᕙᒃᑐᑦ ᑎᑎᖅᑲᐅᑏᑦ 
ᐊᑕᐅᓯᕐᒧᑦ ᐃᓄᖕᒨᖓᕙᒃᐳᑦ. ᐱᑕᖃᕆᐊᖃᓪᓚᕆᖕᓂᖓ ᖁᕝᕙᓯᒃᑎᑕᐅᔪᓂᒃ, ᐃᓗᐃᑦᑑᔾᔫᒥᔪᓂᒃ ᑐᓴᐅᒪᔭᐅᔭᕆᐊᓕᖕᓂᒃ 
ᑕᒪᑐᒪ ᐋᓐᓂᐊᖑᔫᑉ ᒥᒃᓵᓄᑦ ᐱᒻᒪᕆᐊᓘᖕᒪᑦ ᓲᖃᐃᒻᒪ ᐊᐅᓚᑕᐅᔭᕆᐊᖃᖅᖢᓂᓗ ᐊᒻᒪ ᐊᓯᖏᑎᒍᑦ 
ᑲᒪᒋᔭᐅᔪᓐᓇᕆᐊᖃᕐᒪᑦ. 

ᐊᔾᔨᒌᙱᓐᓂᐅᕙᒃᑐᑦ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒧᑦ ᐊᑦᑕᕐᓇᕈᑏᑦ ᐃᒻᒪᖄᓕ ᐱᔾᔪᑎᖃᑐᐃᓐᓇᕆᐊᖃᕐᒪᑕ 
ᐱᑕᖃᓗᐊᕐᓂᖏᑦ ᓲᕐᓗ ᐱᔾᔪᑕᐅᔪᑦ; ᐋᓐᓂᐊᖃᖅᑐᖃᕐᓂᖓᓂᒃ ᖃᐅᔨᒪᔭᖃᕐᓂᖅ ᒪᒥᓴᖅᑕᐅᔪᒪᓂᕐᒧᓪᓗ 
ᐃᖢᐊᖅᓴᖅᑕᐅᓃᑦ; ᖃᐅᔨᓴᕈᑎᓄᑦ ᓇᓗᓇᐃᖅᓯᔾᔪᑎᒋᕙᒃᑕᖏᓪᓄᓪᓗ ᓱᓇᒃᑯᑖᓂᒃ ᖃᐅᔨᔾᔪᑕᐅᕙᒃᑐᑦ 
ᐊᖏᖅᓯᒪᔾᔪᑎᒋᓪᓗᒋᑦ ᖃᐅᔨᔭᐅᓂᕐᒧᑦ ᐃᖢᐊᖅᓴᖅᑕᐅᖃᑦᑕᕐᓂᕐᒧᓪᓗ ᐱᔨᑦᑎᕋᖅᑕᐅᔪᒪᓂᕐᒥᒃ. ᓂᕆᐅᖕᓂᖃᖅᐳᒍᑦ ᑖᓐᓇ 

ᐅᓂᒃᑳᖑᔪᖅ ᐱᒋᐊᕈᑕᐅᔪᓐᓇᕐᓂᐊᕐᓂᖓᓂᒃ ᐊᒻᒪᓗ ᖃᓄᖅᑑᕈᑎᖃᕐᓂᕐᒧᑦ ᑐᓴᐅᒪᓂᖅᓴᐅᓂᐊᕐᒪᑕ ᖃᓄᒃᑲᓐᓂᖅ 
ᐱᓕᕆᐊᖑᔪᓐᓇᕐᒪᖔᖅ ᖃᐅᔨᔭᐅᓇᓱᖕᓂᖓᓄᓪᓗ. 

ᑐᑭᓯᕚᓪᓕᕈᑕᐅᓯᒪᔪᑦ ᖃᓄᐃᒻᒪᑦ ᐃᓄᐃᑦ ᐋᓐᓂᐊᖃᒐᔪᓗᐊᕐᒪᖔᑕ ᐃᓄᐃᑦ ᑕᐱᕇᑦ ᑲᓇᑕᒥ 
ᓇᓗᓇᐃᖃᑦᑕᖅᓯᒪᕙᖏᑦ(Inuit Tapiriit Kanatami, 2014)ᐃᓚᖏᑦ ᐅᑯᐊ ᐱᔾᔪᑕᐅᓇᓱᒋᔭᐅᓯᒪᓪᓗᑎᒃ ᓲᕐᓗ ᓄᑕᕋᓛᑦ 
ᐱᕈᖅᓴᓕᖅᑎᓪᓗᒋᑦ ᖃᓄᐃᑦᑐᒃᑰᕐᓂᕆᔭᖏᑦ, ᐃᓕᖅᑯᓯᖅ ᐅᖃᐅᓯᓕᕆᓂᕐᓗ, ᑭᓱᓕᕆᔨᐅᓂᖅ ᑮᓐᓇᐅᔾᔭᒃᓵᒧᑦ, 
ᑮᓐᓇᐅᔾᔭᒃᓵᖑᔪᑦ ᓇᒧᙵᖅᐸᓪᓕᐊᓂᖏᑦ, ᐃᒡᓗᓕᕆᓂᖅ, ᐊᑦᑕᕐᓇᙱᑦᑐᒦᓐᓂᖅ ᖁᐊᖅᓵᕐᓇᖅᑐᒧᐊᖅᑕᐃᓕᓂᕐᓗ, 
ᐃᓕᓐᓂᐊᕐᓂᖅ, ᓂᕿᒃᓴᖃᑦᑎᐊᕐᓂᖅ, ᐋᓐᓂᐊᓯᐅᖅᑎᓄᑦ ᐱᔨᑦᑎᕋᖅᑕᐅᖃᑦᑕᕐᓂᖅ, ᐃᓱᒪᓕᕆᓂᖅ, ᐊᒻᒪᓗ 
ᐊᕙᑎᓕᕆᓂᒃᑯᑦ. ᐃᓗᐃᑦᑑᔪᒥᒃ ᑕᑯᑦᑎᐊᕈᓐᓇᕐᓂᖅ ᓄᓇᕗᒻᒥ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᖅᑖᖃᑦᑕᕐᓂᕐᒧᑦ, 
ᐱᖁᔭᓕᐅᖅᑎᐅᕙᒃᑐᓄᑦ ᐱᕕᖃᕈᑕᐅᓕᓲᖑᖕᒪᑦ ᐊᑑᑎᖃᖅᑐᓂᒃ ᐱᑎᑦᑎᑦᑕᐃᓕᓂᕐᒥᒃ ᐊᒻᒪᓗ ᐋᓐᓂᐊᓕᖕᓄᑦ 
ᐊᐅᓚᑦᑎᔾᔪᑎᒃᓴᓄᑦ ᐅᓚᕕᓴᐃᓂᖅ, ᐊᒡᒍᖅᑐᖅᓯᒪᔪᓂᒃ ᓇᐃᓴᐃᓂᖅ, ᐃᓚᖃᖅᖢᑎᒃ ᐊᑦᑕᕐᓇᕈᑕᔪᓐᓇᖅᑐᓂᒃ 
ᓴᐳᑎᔾᔪᑎᒃᓴᐅᔪᓐᓇᖅᑐᓂᒡᓗ, ᑕᒪᒃᑯᐊᓕᒫᖅ ᑐᑭᓕᐅᖅᑕᐅᓯᒪᓗᑎᒃ ᖃᐅᔨᒪᔭᐅᔭᕆᐊᖃᓲᖑᖕᒪᑕ. ᐃᓄᐃᑦ ᐃᓅᓯᖏᑎᒍᑦ 
ᑎᒥᒃᑯᑦ ᖃᓄᐃᔾᔪᑎᒋᕙᒃᑕᖏᑦ ᐊᔾᔨᒋᔭᐅᙱᒻᒪᑕ ᐊᓯᖏᓐᓄᑦ ᐃᓅᖃᑎᒌᓄᑦ ᐊᒻᒪᓗ ᐊᒃᑐᐃᓂᕆᕙᒃᑕᖏᑦ 
ᐃᓱᒪᒋᔭᐅᔭᕆᐊᖃᕐᒪᑕ ᑕᒪᓐᓇ ᐋᓐᓂᐊᖅᑐᓕᕆᓂᖅ ᓄᓇᕗᒻᒥ ᑲᒪᒋᔭᐅᑦᑎᐊᕐᓂᐊᑐᐊᕈᓂ. 

ᑎᒥᒃᑯᑦ ᖃᓄᐃᔾᔪᑕᐅᓕᓪᓗᐊᑕᖅᐸᒃᑐᑦ ᓄᓇᕗᒻᒥᐅᓄᑦ ᑕᑯᔭᐅᔭᕆᐊᖃᕐᒪᑕ ᑐᑭᓯᐅᒪᓂᖃᕐᓗᓂ ᖃᓄᖅ ᐃᓄᐃᑦ 
ᐃᓅᓯᖏᑎᒍᑦ ᑮᓐᓇᐅᔾᔭᒃᓴᓇᓱᐊᕐᓂᖏᓪᓗ, ᐃᓚᓯᒪᒋᓪᓗᓂ ᖃᓪᓗᓈᑦ ᑎᑭᑦᑕᕆᐅᖅᑎᓪᓗᒋᑦ ᐱᖅᑯᓯᖏᓐᓂᒃ 
ᐊᔭᐅᖅᑐᕈᑎᖃᓚᐅᖅᓯᒪᓂᖏᑦ ᐊᒃᑐᐃᓂᖃᖅᓯᒪᖕᒪᑕ ᐃᓄᐃᑦ ᑎᒥᖏᑎᒍᑦ ᐋᓐᓂᐊᖃᑦᑕᕐᓂᕐᒥᒃ ᐃᓚᖏᓐᓂᒃ ᓄᓇᓕᖕᓂ. 
ᐃᓗᐃᑦᑐᒥᒃ ᖃᐅᔨᒪᓂᖅᑖᕆᐊᖃᕐᓇᖅᑐᖅ ᑐᑭᓯᔭᐅᑦᑎᐊᕐᓂᐊᕈᓂ ᓴᖅᑭᑕᐅᑦᑎᐊᕐᓗᓂᓗ ᓲᕐᓗ ᕿᒥᕐᕈᔭᐅᓂᖓ 
ᓄᓇᕗᒻᒥᐅᑦ ᐋᓐᓂᐊᓕᖃᑦᑕᕈᓯᖏᑦ ᓱᖅᑯᐃᖅᑕᐅᑦᑎᐊᕆᐊᖃᕐᒪᑦ. ᖃᔅᓯᑲᓪᓛᓗᐃᑦ ᓄᓇᕗᒻᒥᐅᑦ 
ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ ᐋᖓᔮᕐᓇᖅᑐᓂᒃ ᐊᑐᖅᐸᖕᓂᕐᒥᓄᑦ, ᐃᓱᒪᓕᕆᓂᒃᑯᑦ, ᓂᕿᑦᑎᐊᕙᓕᕆᓂᒃᑯᑦ, ᓄᑕᕋᓛᑦ 
ᐃᓅᔪᓐᓃᖅᐸᖕᓂᖏᑦ, ᐊᒻᒪ ᐃᓗᐃᑦᑐᒥᒃ ᐃᓅᓯᕆᒃᑑᓇᓱᐊᕐᓂᕐᒧᑦ. ᑐᑭᓯᐅᒪᙱᓪᓗᓂ ᖃᓄᐃᒻᒪᑦ 
ᑕᐃᒪᐃᓕᖓᔾᔪᑎᖃᕐᒪᖔᑕ, ᐊᑦᑕᕐᓇᖅᑐᐃᑦ ᐋᓐᓂᐊᓕᕈᑕᐅᔪᓐᓇᖅᑐᓪᓗ ᖃᐅᔨᔾᔪᑕᐅᓇᔭᖅᑑᒐᓗᐊᑦ 
ᐋᓐᓂᕈᑕᐅᖔᕈᓐᓇᕐᒪᑕ ᐅᕝᕙᓘᓃᑦ ᐃᓚᐃᓐᓇᖅᓲᑕᐅᓗᑎᒃ ᑕᑯᔭᐅᔪᓐᓇᕐᓂᖓᑦᑕᐅᖅ ᖁᕝᕙᕆᐊᕈᓐᓇᕐᒥᖕᒪᑦ. 

ᖃᓪᓗᓈᓄᑦ ᑎᑭᑕᐅᓚᐅᖅᓯᒪᓂᖅ, ᓱᒃᑲᓴᖅᑐᐊᓗᖕᒥᒃ ᓄᑖᙳᕆᐊᕈᔾᔨᓂᖅ ᐃᓅᓯᕐᒥᒃ, ᖃᐅᑕᒫᓪᓗ ᐃᓅᓯᓕᕆᓂᒃᑯᑦ 
ᓇᓕᒧᒌᙱᔾᔪᑕᐅᓕᖅᐸᒃᑐᑦ ᓄᓇᕗᒻᒥᐅᑦ ᐃᓄᖁᑎᖏᓐᓄᑦ ᐊᒃᓱᕈᕐᓇᖅᑐᒃᑰᕈᑕᐅᕙᖕᒪᑕ ᐃᒻᒥᒧᑦ, ᖃᑕᙳᑎᒌᓄᑦ ᐊᒻᒪ 
ᓄᓇᓕᖕᒥᐅᖑᖃᑎᒌᑦ ᐃᓅᓯᕆᒃᑑᔪᓐᓇᕐᓂᖏᑦ ᐊᒃᑐᖅᑕᐅᓂᕐᓗᓕᖅᐸᖕᒪᑕ ᐋᓐᓂᐊᖃᕐᓂᕐᒧᓪᓗ ᖁᕝᕙᕆᐊᕈᑕᐅᓪᓗᓂ 
(Inuit Tapiriit Kanatami, 2014). ᐱᒻᒪᕆᐅᒍᓱᖕᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐃᒻᒥᒃᑯᑦ 
ᓇᖏᕈᓐᓇᕐᓂᕐᒥᓄᑦ−ᐱᓇᔫᑎᖃᕐᓃᑦ, ᐃᓕᖅᑯᓯᑐᖃᕐᓂᒡᓗ ᐆᒪᑎᑦᑏᓐᓇᕐᓂᖅ ᒪᑭᑦᑎᒃᑲᓐᓂᕐᓂᕐᓘᓃᑦ ᐱᐅᔪᒃᑯᑦ 
ᐱᕈᒃᑲᓐᓂᕈᑕᐅᕙᖕᒪᑕ ᓴᖅᑭᔮᖅᑎᑦᑎᔾᔪᑕᐅᔪᓐᓇᖅᖢᑎᒡᓗ ᑲᑕᒃᓴᕋᐃᙱᓐᓂᕐᒥᒃ ᐊᒻᒪ ᓴᙱᓂᖏᓐᓂᒃ ᓄᓇᕗᒻᒥᐅᑦ(Inuit 
Tapiriit Kanatami, 2014). ᑕᒪᒃᑯᐊ ᓴᐳᑎᓯᒪᓂᕐᒧᑦ ᐃᓱᒪᒋᔭᕆᐊᓖᑦ, ᐊᓯᖏᑦᑕᐅᖅ ᑕᐃᒪᐅᒐᓗᐊᖑᑎᓪᓗᒋᑦ, 
ᐃᑲᔫᑎᖃᕐᒪᑕ ᑐᑭᓯᕚᓪᓕᕐᓂᕐᒧᑦ ᖃᓄᐃᑦᑐᒥᒃ ᓄᓇᕗᒻᒥᐅᑦ ᐃᓅᓯᖃᖅᐸᖕᒪᖔᑕ ᒪᒥᑕᐅᔪᓐᓇᙱᑦᑐᓂᒃ 
ᐋᓐᓂᐊᖅᑖᖃᑦᑕᕐᓂᖏᓐᓄᑦ ᐊᓯᖏᓐᓂᒡᓗ ᑎᒥᒃᑯᑦ ᖃᓄᐃᔾᔪᑕᐅᕙᒃᑐᓂᒃ.  

ᒫᓐᓇ, ᓄᓇᕗᑦ ᒐᕙᒪᒃᑯᖏᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᑦ ᖃᔅᓯᑲᓪᓛᓗᖕᓂᒃ ᐱᓕᕆᐊᖃᕐᒪᑕ ᐋᓐᓂᐊᕈᑕᐅᕙᒃᑐᓄᑦ 
ᐱᒋᐊᖅᖢᑎᒃ ᐋᓐᓂᐊᓕᖅᑎᑦᑎᑕᐃᓕᒪᓂᕐᒥᒃ ᑎᑭᖦᖢᒍ ᐃᓅᔪᓐᓃᓕᒑᓕᖅᑐᑦ ᑲᒪᒋᔭᐅᓂᖏᓐᓄᑦ: 

•ᑕᕝᕚᑭᒥ ᐊᑐᓗᐊᖅᑕᐃᓕᒪᑎᑦᑎᓂᖅ ᓄᓇᕗᒻᒥ ᖁᕝᕙᖅᓴᖅᑕᐅᖃᑦᑕᕐᓂᖓᓄᑦ ᐱᐅᓯᒋᐊᕈᑕᐅᓯᒪᔪᖅ ᓄᓇᕗᑦ 
ᐃᓄᖁᑎᖏᓐᓄᑦ ᓱᐴᖅᑐᖃᑦᑕᕈᓐᓃᖅᐸᓪᓕᐊᓪᓗᑎᒃ ᐊᑦᑎᒃᓯᕙᓪᓕᐊᓪᓗᓂ ᐱᐅᓯᕙᓪᓕᐊᕋᔮᖅᑐᖅ.  ᑕᒪᓐᓇ 
ᐱᓕᕆᐊᖑᔪᖅ ᐱᔭᕆᑐᔪᒥᒃ ᐱᑦᑕᐃᓕᒪᓂᕐᒥᒃ ᐊᔭᐅᖅᑐᕈᑎᓄᑦ, ᓴᐳᔾᔨᓂᕐᒥᒃ, ᐃᓕᖅᑯᓯᑐᐃᓐᓇᐅᔪᓐᓃᕐᓗᓂ ᐊᒻᒪ 
ᓄᖅᑲᐅᑕᐅᖁᔭᐅᓂᖓᓄᑦ ᑐᓴᖅᑕᐅᓇᓱᖃᑦᑕᕐᓂᕐᒥᒃ ᐊᒻᒪᓗ ᐱᖁᔭᒃᓴᓄᑦ ᐱᕈᖅᑎᑦᑎᔾᔪᑎᒃᓴᓄᑦ.  

•ᑕᕝᕚᑭᒥ ᐊᑐᓗᐊᖅᑕᐃᓕᒪᑎᑦᑎᓂᖅ ᓄᓇᕗᒻᒥ ᒫᓐᓇᑦᑕᐅᖅ ᐊᑐᓕᖅᑎᑦᑎᕙᓪᓕᐊᖕᒥᔪᑦ ᐋᑐᕚᒥ 
ᐱᓕᕆᐊᖑᕙᒃᑐᒥᒃ ᓱᐴᖅᑐᖅᐸᖕᓂᕐᒥᒃ ᓄᖅᑲᖅᑎᑦᑎᓇᓱᐊᕈᑎᐅᔪᖅ ᕿᑭᖅᑕᓂ ᐋᓐᓂᐊᕕᖓᓂ ᐃᖃᓗᖕᓂ. ᑖᓐᓇ 
ᐱᓕᕆᐊᖑᓂᖓᓕ ᐃᓕᖅᑯᓯᑦᑎᐊᕙᐅᓛᓂᒃ ᐊᑐᓕᕋᓱᐊᖅᑐᖅ ᓱᐴᖅᑐᖅᐸᒍᓐᓃᕋᓲᑎᒧᑦ ᓄᓇᖃᖅᑐᓄᑦ 
ᐱᓕᕆᕝᕕᐅᔪᒥ, ᑭᓯᐊᓂᑦᑕᐅᖅ ᓄᓇᕗᒻᒥᐅᓕᒫᓄᑦ ᐃᑲᔫᑕᐅᔪᓐᓇᕆᓪᓗᓂ ᐊᓯᖏᓐᓄᑦ 
ᐊᐅᓪᓚᖃᑦᑕᖅᖢᑎᐅᖕᒪᑕ ᐱᔨᑦᑎᕋᕆᐊᖅᑐᖅᖢᑎᒃ ᐋᓐᓂᐊᓕᖕᓂᒃ. 

• ᕿᑐᕐᖏᐅᕈᑎᓄᑦ ᐊᐃᑦᑐᕐᓘᑕᐅᓲᖅ ᐋᓐᓂᐊᖅᑖᕐᓇᖅᑐᒥᒃ ᐱᑦᑕᐃᓕᓂᕐᒧᑦ ᑲᐴᑎᖃᓕᖅᑐᑦ 
ᐃᓕᓐᓂᐊᖅᑐᓄᑦ ᑐᕌᖓᓪᓗᓂ, ᒐᕙᒪᐅᔪᓄᑦ ᐊᑭᓕᖅᓱᖅᑕᐅᓪᓗᓂ ᑕᒪᐃᓐᓄᑦ ᓄᑲᑉᐱᐊᓄᑦ ᓂᕕᐊᖅᓵᓄᓪᓗ 
ᐅᑭᐅᓕᖕᓂᒃ 11−ᓂᒃ ᐅᖓᑖᓄᑦ. ᑐᕌᒐᕆᔭᖓᓕ ᕿᑐᕐᖏᐅᕈᑎᓄᑦ ᐊᐃᑦᑐᕐᓘᑕᐅᓲᖅ ᐋᓐᓂᐊᖅᑖᕐᓇᖅᑐᒧᑦ 
ᑲᐱᓯᖃᑦᑕᕐᓂᖅ ᓄᓇᕗᒻᒥᐅᓂᒃ ᓴᐳᑎᔾᔪᑕᐅᓇᓱᐊᕐᒪᑦ 9−ᖑᔪᓂᒃ ᐊᐃᑦᑐᕐᓘᑕᐅᓂᒃᑯᑦ ᐋᓐᓂᐊᓕᕈᑕᐅᒐᔪᓛᓂᒃ 
ᖃᐅᔨᒪᔭᐅᓪᓗᑎᒃ ᐃᒡᓕᐊᒃᑯᑦ ᐊᓯᐊᒍᓪᓗ ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᕐᓇᕐᓂᖏᓐᓂᒃ.  

• ᐱᕕᖃᕐᓇᑐᐊᕌᖓᑦ ᖃᐅᔨᓴᖃᑦᑕᕐᓂᖅᑕᐅᖅ ᐊᑐᖅᑕᐅᕙᒃᑭᕗᖅ ᐃᖅᖢᒃᑯᑦ ᐃᒡᓕᐊᒃᑯᓪᓗ ᐋᓐᓂᐊᖃᕐᒪᖔᖅ. 
ᒫᓐᓇ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕈᖅᑎᑦᑎᕙᓪᓕᐊᔪᑦ ᐃᓄᓕᒫᓂᒃ ᖃᐅᔨᓴᕈᑕᐅᖃᑦᑕᕐᓂᐊᖅᑐᒥᒃ 
ᐃᖅᖢᒃᑯᑦ ᐋᓐᓂᐊᖃᕐᒪᖔᖅ ᖃᐅᔨᓴᕈᑎᒃᓴᓂᒃ ᓄᓇᕗᒻᒥᐅᓂᒃ. ᑐᕌᒐᕆᔭᖓᓕ ᑕᒪᑐᒪ ᐱᓕᕆᐊᖑᓂᖓ 
ᐃᓅᔪᓐᓃᖃᑦᑕᖅᑐᑦ ᐅᓄᓗᐊᕈᓐᓃᖅᑎᓐᓇᓱᐊᖅᖢᒋᑦ ᐊᒻᒪᓗ ᐃᓄᒋᐊᒃᑑᒐᓗᐊᖅᑎᓪᓗᒋᑦ ᓲᕐᓗ 
ᐊᖏᔫᒐᓗᐊᖅᑎᓪᓗᒍ ᓄᓇᕗᒻᒥᐅᓕᒫᑦ ᖃᐅᔨᓴᕈᑎᖏᑦ ᓈᒻᒪᒋᐊᖃᕐᒪᑕ. 

ᐊᑐᓕᖁᔭᐅᔪᑦ 
ᐊᑦᑕᕐᓇᕈᓐᓃᖅᑎᑦᑎᕚᓪᓕᕐᓂᖅ ᐋᓐᓂᐊᖅᑖᑐᐃᓐᓇᕆᐊᖃᕐᓂᕐᒥᒃ 

• ᐊᔭᐅᖅᑐᕈᑎᒋᒃᑲᓐᓂᕐᓗᒋᑦ ᑲᐱᓯᖃᑦᑕᕐᓂᐅᔪᑦ ᐋᓐᓂᐊᖅᑖᖅᑕᐃᓕᒪᓂᕐᒧᑦ ᐃᒡᓕᐊᒃᑯᑦ ᐊᒻᒪ ᑎᖑᒃᑯᑦ 
ᑕᐃᒃᑯᓄᖓ ᐊᐃᑦᑐᕐᓘᑕᐅᕙᒃᑐᓄᑦ ᕿᑐᕐᖏᐅᕈᑎᓄᑦ ᐊᒻᒪ ᑎᖑᒡᓗᓕᕐᓇᖅᑐᓄᑦ ᐱᑦᑕᐃᓕᓂᕐᒧᑦ 
ᑲᐱᓯᖃᑦᑕᕐᓗᓂ ᐃᓄᖕᓂᒃ ᑲᐱᔭᐅᔪᓐᓇᖅᑐᓂᒃ.  

• ᐱᕈᖅᑎᒃᑲᓐᓂᕐᓗᒍ ᐊᒻᒪ ᐊᑯᓂᐅᓂᖅᓴᒧᑦ ᐃᖏᕐᕋᑎᑕᐅᓗᓂ ᓱᐴᖅᑐᖃᑦᑕᕈᓐᓃᕈᑎᓄᑦ ᐃᑲᔫᑎᐅᔪᑦ. 
• ᐃᒥᐊᓗᓕᕆᓂᐅᕙᒃᑐᑦ ᐊᑐᐃᓐᓇᐅᕙᖕᓂᖓᓂᒃ ᐊᐅᓚᑕᐅᑦᑎᐊᕋᓗᐊᕐᒪᖔᖅ ᖃᐅᔨᒪᔭᖃᕐᓂᖅ ᐊᒻᒪᓗ 

ᐃᓄᓕᕆᔭᐅᓂᕐᒧᑦ ᐃᑲᔪᖅᑕᐅᔭᕆᐊᓕᖕᓄᑦ ᐅᓚᕕᓴᖅᑕᐅᔭᕆᐊᓕᖕᓄᓪᓗ ᐊᑦᑕᕐᓇᖅᑐᒦᑦᑐᓄᑦ. 
• ᓂᕿᑦᑎᐊᕙᖕᓂᒃ ᑎᒥᒧᑦ ᐊᑲᐅᔪᓂᒃ ᐊᑐᐃᓐᓇᐅᑎᑦᑎᓂᖅ ᐊᒻᒪᓗ ᐃᓅᓯᕆᒃᑑᓂᕐᒥᒃ ᐆᒻᒪᕆᖕᓂᕐᒥᒡᓗ 

ᖁᕝᕙᖅᓴᐃᓂᖅ. 

ᖃᐅᔨᔭᐅᓵᓕᓂᖅ ᐅᓂᒃᑳᕈᑕᐅᓂᖏᓪᓗ 

• ᐃᖅᑲᓇᐃᔭᖅᑎᐅᔪᓂᒃ ᐊᔪᙱᓐᓂᖃᖅᑎᑦᑎᑦᑎᐊᕐᓂᖅ ᐱᔭᕆᑐᔪᓕᕆᔪᓐᓇᕐᓗᑎᒃ ᐃᓚᐅᖃᑕᐅᓗᑎᒃ ᑕᐃᒪᓐᓂᒃ 
ᐱᓕᕆᕝᕕᐅᔪᓕᒫᑦ ᑐᓴᐅᒪᖃᑎᒌᖕᓂᕐᒧᓪᓗ ᒪᑭᑦᑎᓗᓂ ᐃᓕᖅᑯᓯᐅᓕᕋᔭᖅᑐᒥᒃ ᓘᒃᑖᓄᑦ ᖃᐅᔨᓴᕐᕕᖕᓄᓪᓗ 
ᑐᑭᓯᐅᒪᖃᑎᒌᒍᑕᐅᓂᐊᖅᑐᒥᒃ.  

• ᐃᖅᖢᒃᑯᑦ ᐋᓐᓂᐊᖃᕐᓂᖅ: ᐱᕈᖅᑎᑦᑎᓗᓂ ᐊᑐᓕᖅᑎᑦᑎᓗᓂᓗ ᐃᓄᓕᒫᓄᑦ ᖃᐅᔨᓴᕈᑕᐅᔪᓐᓇᖅᑐᒥᒃ 
ᐃᖅᖢᒃᑯᑦ ᐋᓐᓂᐊᖃᕐᒪᖔᖅ ᐱᓕᕆᔾᔪᑎᒃᓴᓂᒃ. 

ᒪᒥᓴᐃᓂᖅ ᐊᒻᒪ ᐋᓐᓂᐊᖑᔪᓂᒃ ᐊᐅᓚᑦᑎᓂᖅ 

• ᐅᑕᖅᑭᔅᓲᔭᓗᐊᕐᓂᐅᕙᒃᑐᖅ ᕿᓚᒻᒥᐅᓂᖅᓴᐅᓕᖅᑎᓪᓗᒍ ᖃᐅᔨᓴᖅᑕᐅᔭᕆᐊᖃᕐᓂᕐᒧᑦ ᐊᒻᒪᓗ 
ᖃᐅᔨᒪᔭᐅᓕᕈᓂ ᒪᒥᓴᖅᑕᐅᓂᒃᓴᕐᒧᑦ. 

• ᐃᑲᔫᑎᓕᐊᖑᔪᑦ ᐋᓐᓂᐊᖃᖅᑐᓄᑦ ᐃᓕᖅᑯᓯᖏᓐᓂᒃ ᐃᒃᐱᒍᓱᖕᓂᒃᑯᑦ ᓈᒻᒪᒃᑎᑕᐅᓗᑎᒃ. 
• ᓄᓇᓖᑦ ᐱᓕᕆᔾᔪᑎᒃᓴᖃᑦᑎᐊᖅᑎᑕᐅᓗᑎᒃ (ᓲᕐᓗ, ᑕᓚᕖᓴᒃᑯᑦ ᐃᖢᐊᖅᓴᖅᑕᐅᓂᖅ) ᐱᔨᑦᑎᕋᖅᑕᐅᓂᖏᑦ 

ᐱᐅᓂᖅᓴᐅᔪᓐᓇᕐᓂᐊᕐᒪᑕ. 

ᑐᑭᓯᓇᓱᐊᒃᑲᓐᓂᕐᓂᖅ 

• ᑐᑭᓯᐊᙱᔾᔪᑕᐅᔪᖅ ᖃᓄᐃᒻᒪᑦ ᐱᕈᓗᐊᖅᑐᕕᓂᐅᖕᒪᖔᖅ ᐋᓐᓂᐊᖃᕐᓂᖅ ᐳᕙᒃᑯᑦ ᐃᖅᖢᒃᑯᓪᓗ 
ᖃᐅᔨᔭᐅᓇᓱᐊᕆᐊᖃᖅᑐᖅ ᑭᒡᓕᓯᓂᐊᖅᑕᐅᓗᓂ. 

• ᐊᑦᑕᕐᓇᖅᑐᒧᐊᓕᕈᑕᐅᕙᒃᑐᑦ ᑐᓴᖅᑕᐅᑎᑦᑎᐊᕋᓱᒡᓗᒋᑦ ᖃᓄᖅᑑᕈᑕᐅᔪᓐᓇᖅᑐᑦ, ᓲᕐᓗ ᓱᐴᖅᑐᖅᐸᖕᓂᖅ, 
ᓂᕆᒋᔭᐅᕙᒃᑐᑦ ᐊᒃᑐᐃᓂᖃᕈᓐᓇᕐᓂᖏᑦ, ᐃᖃᐃᓕᓴᖅᐸᖕᓂᖅ ᐆᒻᒪᕆᒃᑑᓂᑐᐃᓐᓇᕐᓘᓃᑦ, 
ᐃᒥᐊᓗᒃᑐᖅᐸᖕᓂᕐᓗ ᐊᑦᑕᕐᓇᓕᕈᑕᐅᕙᖕᓂᖏᓐᓄᑦ ᓱᖅᑯᐃᖅᑕᐅᑦᑎᐊᕆᐊᖃᕐᒪᑦ ᒪᒥᓴᖅᑕᐅᔭᕆᐊᓕᖕᒧᑦ 
ᐆᒃᑐᕋᒐᒃᓴᐅᓗᑎᒃ ᓈᒻᒪᒋᐊᖃᕐᒪᑕ. 

• ᐃᖢᐊᖅᓴᖅᑕᐅᓂᕐᒧᑦ ᐱᔨᑦᑎᕋᐅᑕᐅᕙᒃᑐᑦ ᖃᓄᑎᒋ ᐊᑑᑎᖃᖅᑎᒋᓂᖏᓐᓂᒃ ᑐᑭᓯᓇᓱᐊᕐᓗᒋᑦ 
ᐃᖢᐊᖅᓴᖅᑕᐅᔪᒧᑦ ᖃᓄᐃᔾᔪᑕᐅᕙᖕᒪᖔᑕ ᖃᐅᔨᔭᐅᓂᐊᕐᒪᑦ. 

• ᐱᓕᕆᐊᖃᕈᑕᐅᔭᕆᐊᖃᕐᒪᑕ ᐃᓅᓯᕆᒃᑑᓂᖅᓴᐅᓂᕐᒥᒃ ᐃᓕᖅᑯᓯᖃᕋᓱᒋᐊᖃᕐᓂᖅ 
ᐆᒻᒪᕆᒃᑑᓂᖅᓴᐅᔪᓐᓇᕐᓂᐊᕐᒪᑕ ᐊᑦᑕᕐᓇᖅᑐᒧᐊᙱᓐᓂᖅᓴᐅᓗᑎᒃ, ᐊᑐᕈᓐᓃᕐᓂᕐᒥᒃ ᑎᐹᖕᓂᒃ, ᐃᒥᐊᓗᖕᒥᒃ, 
ᐊᒻᒪᓗ ᖁᐃᓂᓗᐊᕌᓗᒃᑕᐃᓕᓂᕐᒥᒃ. 

• ᑐᑭᓕᐅᖅᑕᐅᑦᑎᐊᕆᐊᖃᖅᑐᖅ ᐊᑑᑎᖃᕐᓂᖏᑦ ᐋᓐᓂᐊᖅᑐᓄᑦ ᑎᑎᖅᑲᐅᑎᒋᔭᐅᕙᒃᑐᑦ ᒪᒥᓴᐅᑎᒃᓴᓄᓪᓗ 
ᖃᓄᖅ ᐱᔭᐅᖃᑦᑕᕐᓂᐊᕐᒪᖔᑕ, ᓇᐅᒃᑯᑦ ᐅᓗᕆᐊᓇᑐᐃᓐᓇᕆᐊᖃᖅᐸᑦ, ᓇᐃᓴᐃᔨᐅᕙᒃᑐᓂᖔᖅᑐᑦ, ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᕈᑎᒋᕙᒃᑕᖏᑦ ᐊᑯᕐᖓᓐᓂ ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖃᖅᑐᓂᒃ 
ᑎᑎᕋᕐᕕᖕᒥ ᐊᓯᖏᓐᓂᒡᓗ ᐱᓕᕆᕝᕕᖕᓂ ᑲᒪᖃᑕᐅᕙᒃᑐᓂᒃ. 

• ᐊᒃᑐᐊᖃᑎᒌᖕᓂᖏᑦ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᖃᖅᑐᓂᒃ ᑎᑎᕋᕐᕕᖕᒥᖔᖅᑐᑦ ᓇᐃᓴᐃᔨᓂᖔᖅᑐᓪᓗ 
ᑲᑎᓯᒪᔭᖏᑦ ᕿᒥᕐᕈᔭᐅᓂᖏᑦᑎᒍᑦ ᑐᑭᓯᕚᓪᓕᕈᑕᐅᔪᓐᓇᕐᓂᐊᕐᒪᑕ ᑭᓱᒧᑦ ᐋᓐᓂᐊᓕᕈᑎᖃᖅᐸᖕᒪᖔᑕ. 

ᐅᐃᒍᖏᑦ 
 

ᖃᐅᔨᓴᕈᓰᑦ (ᐃᓚᖃᖅᖢᑎᒃ ᓇᑭᑦ ᐱᔭᐅᓂᖏᑦ ᐊᒻᒪᓗ ᓱᓕᓂᖏᓐᓂᒃ 
ᓇᓗᓇᐃᕐᓂᖅ) 
ᑐᓴᕐᕕᐅᔪᑦ ᓇᑭᖔᕐᓂᖏᑦ ᑖᓱᒥᖓ ᐅᓂᒃᑳᓕᐅᕈᑕᐅᔪᑦ ᐊᑕᐅᓯᕐᒥᖔᙱᑦᑐᑦ. ᓄᓇᕗᒻᒥ ᒪᒥᑕᐅᔪᓐᓇᙱᑦᑐᒥᒃ 
ᐋᓐᓂᐊᓕᖕᓄᑦ ᑎᑎᕋᕐᕕᐊᓂ ᑐᓴᖅᑕᐅᔪᑦ ᐃᓄᒋᐊᖕᓂᕐᓄᓪᓗ ᓇᐃᓴᖅᓯᒪᔪᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓂᖔᖅᖢᑎᒃ 
ᐊᑐᐃᓐᓇᐅᑎᖦᖢᓂᒋᑦ “ᐋᓐᓂᐊᓖᑦ” ᐊᒻᒪᓗ “ᐃᓄᓕᒫᑦ” ᓇᐃᓴᖅᑕᐅᓯᒪᔪᑦ.  ᐊᒡᒍᖅᑐᖅᓯᒪᐅᖅᖢᑎᒃ ᐃᓄᐃᑦ ᐅᑭᐅᖏᑦ 
ᒪᓕᒃᑕᐅᓪᓗᑎᒃ ᓴᓂᐊᒍᑦ ᑕᑯᔭᒃᓴᐅᓂᐊᕐᒪᑕ ᐱᔭᐅᔪᕕᓂᐅᓚᐅᖅᑐᓪᓕ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑎᒥᖁᑖᑕ 
ᐃᑭᐊᖅᑭᕕᖓᓂᒃ.  

ᐋᓐᓂᐊᓂᒃ ᖃᐅᔨᓴᖅᑎᓂᖔᖅᑐᑦ ᐅᓂᒃᑲᐅᓯᐅᔪᑦ ᓇᓗᓇᐃᖅᑕᐅᖃᑦᑕᖅᑐᑦ ᐋᓐᓂᐊᖃᓕᖅᑐᓂᒃ ᑲᒪᒋᔭᐅᓂᒃᓴᖓᓄᑦ 
ᖃᓄᐃᓕᐅᕈᑕᐅᓂᐊᖅᑐᓂᒃ ᐱᔭᐅᓲᖑᓪᓗᑎᒃ ᓄᓇᕗᑦ ᓯᓚᑖᓂ (ᐅᑯᓇᖔᖅᐸᒃᑐᑦ, ᐋᓐᑎᐊᕆᐅ, ᒫᓂᑐᐸ, ᐊᐅᓪᐴᑕ, 
ᔫᑳᓐ, ᐊᒻᒪ ᓄᓇᑦᓯᐊᖅ) ᖃᐅᔨᓴᖅᑐᓕᕆᕝᕕᖏᓐᓂ. ᐃᓗᐃᑦᑑᔭᕆᐊᖃᕐᓂᖏᓐᓄᑦ ᑲᓇᑕᒥ ᐊᕕᒃᑐᖅᓯᒪᔪᑦ 
ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖃᖅᑐᑦ ᑎᑎᕋᕐᕕᖏᓐᓂ, ᑕᐃᒪ ᐋᓐᓂᐊᓕᖅᑐᕕᓂᐅᓂᕐᒧᑦ ᖃᐅᔨᒪᔭᐅᓕᖅᑐᑦ 
ᒪᒥᓴᖅᑕᐅᔭᕆᐊᖃᓕᖅᑐᓪᓗ ᓄᓇᕗᑦ ᓯᓚᑖᓂ ᓇᐅᑦᑎᖅᓱᖅᑕᐅᕙᒃᖢᑎᒃ ᐊᑎᓕᐅᖅᑕᐅᖃᑕᐅᓯᒪᕙᒃᖢᑎᒡᓗ ᑎᑎᕋᕐᕕᖕᒥ.  

Ø ᓄᓇᕗᒻᒥ ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᖅᑖᖅᑐᕕᓃᑦ ᖃᐅᔨᔭᐅᓂᖏᑦ 2008 ᐊᒻᒪ 2017 ᐊᑯᓐᓂᐊᓂ 

ᐱᔭᐅᓚᐅᖅᓯᒪᔪᑦ ᓄᓇᕗᒻᒥ ᐋᓐᓂᐊᓕᖕᓄᑦ ᑎᑎᕋᕐᕕᐊᓂ.  

Ø ᖃᓄᐃᑦᑐᓪᓚᕆᖕᓂᒃ ᐋᓐᓂᐊᖃᓕᖅᑐᑦ ᐊᒡᒍᖅᑐᖅᓯᒪᓪᓗᑎᒃ ᓇᓗᓇᐃᕈᑎᖏᑦ ᑐᙵᕕᖃᖅᑐᑦ 

ᐋᓐᑎᐅᕆᐅᒥ ᒪᒥᑕᐅᔪᓐᓇᙱᑦᑐᓄ ᐋᓐᓂᐊᓕᖕᓄᑦ ᑲᒪᒋᔭᐅᕝᕕᖓᑕ ᖃᐅᔨᓴᕈᓯᖏᓐᓂᒃ.  ᑕᒪᐃᓐᓂᒃ 

ᐋᓐᓂᐊᖃᖅᑐᑦ, ᑕᒪᐃᓐᓂᒡᓗ ᑐᓴᐅᒪᔭᐅᓕᖅᑐᑦ, ᓱᓕᓂᖏᓐᓂᒃ ᓇᓗᓇᐃᖅᑕᐅᖃᑦᑕᖅᑐᑦ ᑲᓇᑕᒥ 

ᒪᒥᑕᐅᔪᓐᓇᙱᑦᑐᒥᒃ ᑎᑎᕋᕐᕕᖓᓂ. 

Ø ᐃᓄᐃᑦ ᓇᐃᓴᖅᑕᐅᓯᒪᓂᖏᓪᓕ, ᓄᓇᕗᒻᒥ ᓇᐃᓴᖅᑕᐅᓯᒪᔪᑦ ᓇᓚᐅᑦᑖᖅᑕᐅᓯᒪᔪᑦ ᐊᕕᒃᑐᓯᒪᔪᓂ 

ᐊᒻᒪᓗ ᐊᑐᓂ ᓄᓇᓖᑦ, 1999−ᒥ 2017−ᒧᑦ, ᑕᐃᒪᙵᑦ ᔪᓚᐃ 1−ᒥᑦ ᐊᑐᖅᑕᐅᓯᒪᓕᖅᑐᑦ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ ᓇᐃᓴᖅᓯᒪᔭᖏᓐᓂᒃ.  

ᑎᑎᖅᑲᑦ ᓯᕗᒧᐊᒍᑕᐅᕙᖕᓂᖏᑦ 
Ø  ᐊᑎᓕᐅᖅᑕᐅᕝᕕᒃ ᑎᑎᕋᕐᕕᒡᓘᓃᑦ ᐋᓐᓂᐊᓕᖕᓄᑦ ᑲᑎᖅᓱᐃᕙᖕᒪᑕ ᕿᒥᕐᕈᓪᓗᑎᒡᓗ ᐋᓐᓂᐊᓕᖅᑐᐃᑦ 

ᖃᓄᐃᓕᐅᕈᑕᐅᓂᖏᑕ ᐅᓂᒃᑳᖏᓐᓂᒃ ᓄᓇᓕᖕᓂ ᐋᓐᓂᐊᕕᖕᓂᒃ ᐱᔨᑦᑎᕋᕐᕕᐅᕙᒃᑐᓂᖔᖅᐸᒃᖢᑎᒃ ᑭᓱᒧᓪᓗ 
ᑕᑯᔭᐅᔾᔪᑎᖃᕐᒪᖔᑕ ᓇᓗᓇᐃᖅᑕᐅᓪᓗᑎᒃ ᖁᓕᐅᓪᓗᑎᒃ ᓇᓕᐊᖑᖕᒪᖔᑕᐋᓐᓂᐊᖑᔪᑦ 
ᑎᑎᖅᑕᐅᕙᓪᓕᐊᕙᒃᖢᑎᒃ ᕿᒥᕐᕈᔭᐅᓂᖃᓕᕌᖓᑕ.  ᒪᒥᑕᐅᔪᓐᓇᙱᑦᑐᒥ ᐋᓐᓂᐊᓕᖅᑐᕕᓃᑦ 
ᐅᓂᒃᑲᐅᓯᐅᕙᒃᑭᕗᑦ ᓄᓇᓕᖕᓂ ᐋᓐᓂᐊᕕᒋᔭᐅᔪᓂ ᑕᑕᑎᕆᓪᓗᑎᒃ ᐃᓅᑉ ᑭᓇᐅᓂᖓᑕ 
ᑐᓴᐅᒪᔭᐅᔾᔪᑎᒃᓴᖏᓐᓄᑦ. ᐊᓱᐃᓛᒃ ᐋᓐᓂᐊᖅᑖᕋᓱᒋᔭᐃᑦ ᓱᓕᓂᖏᓐᓂᒃ ᓇᓗᓇᐃᖅᑕᐅᓕᖃᑦᑕᖅᐳᑦ ᐋᓐᓂᐊᓂᒃ 
ᖃᐅᔨᓴᖅᑎᓂᖔᖅᑐᓂᒃ ᑎᑎᕋᐅᓯᐅᓪᓗᑎᒃ ᑭᓱᕐᓗᖕᒪᖔᑕ. ᐊᒻᒪᑦᑕᐅᖅ ᐋᓐᓂᐊᖃᓕᕐᓂᕐᒧᑦ 
ᓇᓗᓇᐃᖅᓯᔾᔪᑕᐅᒃᑲᓂᖅᐸᖕᒥᔪᖅ ᑭᖑᓪᓕᖓᓂᒃ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᖅᑐᓕᕆᕝᕕᒃ ᐋᓐᑎᐅᕆᐅᒥ 
ᕿᒥᕐᕈᕙᒃᖢᑎᒃ ᐋᓐᓂᐊᓂᒃ ᖃᐅᔨᓴᖅᑎᐅᑉ ᐅᓂᒃᑳᓕᐊᖓᓂᒃ ᐃᓗᐃᑦᑐᑦᑎᐊᒥᒃ. ᑎᑎᖅᑲᐅᑏᑦ ᑕᕐᕋᖏᓐᓂᒃ 
ᐱᖃᑕᐅᔪᓐᓇᖅᑐᑦ, ᑭᒃᑯᑦ ᖃᓄᐃᒻᒪᑦ ᖃᖓᒃᑯᓪᓗ ᐱᑎᑕᐅᖃᑕᐅᔪᓐᓇᕆᐊᖃᖅᐸᑦ ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᓄᑦ ᑭᒡᓕᓯᓂᐊᖅᑎᒃᑯᑦ ᐱᓕᕆᐊᒃᓴᓕᒫᕆᕙᒃᑕᖏᑦ 
ᑕᒻᒪᖓᔪᖅᓯᐅᖅᑕᐅᕙᒃᑭᕗᑦ ᑲᑐᔾᔭᐅᓪᓗᑎᒃ ᓄᓇᕗᒻᒥ ᒪᒥᑕᐅᔪᓐᓇᖏᑦᑐᓄᑦ ᐋᓐᓂᐊᓂᒃ ᑎᑎᕋᕐᕕᑯᓐᓄᑦ ᐊᒻᒪᓗ 
ᑲᓇᑕᒥ ᒪᒥᑕᐅᔪᓐᓇᙱᑦᑐᓄᑦ ᐋᓐᓂᐊᓂᒃ ᑎᑎᕋᒃᕕᖓᓄᑦ. ᑎᑎᖅᑲᐅᑏᑦ ᑕᕐᕋᖏᓐᓂᒃ 
ᐱᖃᑕᐅᔪᓐᓇᖅᑎᑦᑎᓂᕐᒧᑦ ᐱᓕᕆᐊᖑᓲᖅ ᐱᖓᓱᐃᖅᑕᐅᕙᒃᐳᖅ ᐅᑭᐅᑉ ᐃᓗᐊᓂ ᓇᓗᓇᐃᔭᖅᓯᒪᕙᒌᖅᑐᓂᒃ 
ᒪᓕᒃᐸᓪᓕᐊᓪᓗᑎᒃ ᐊᑕᐅᓰᓐᓇᐅᔪᒥᒃ ᖃᔅᓰᕐᓗᑎᒃ ᑎᑎᖅᓯᑦᑕᐃᓕᔾᔪᑎᒥᒃ ᐊᓯᖏᓐᓂᒃ ᑎᑎᕋᕐᕕᖕᓂ ᑲᓇᑕᐅᑉ 
ᐊᕕᒃᑐᖅᓯᒪᔪᖁᑎᖏᑕ ᐊᑎᓕᐅᕐᕕᖏᓐᓂ. ᑕᒻᒪᖅᓯᒪᔪᖃᙱᓐᓂᖅ, ᐃᓗᐃᑦᑑᓂᖏᑦ, ᑎᑎᕋᖅᑕᐅᔪᕕᓃᓪᓗ 
ᐱᐅᓂᕆᔭᖏᑦ ᕿᒥᕐᕈᔭᐅᑦᑎᐊᒃᑲᓐᓃᓐᓇᖃᑦᑕᖅᑐᑦ ᐊᔾᔨᒌᙱᓐᓂᖅᓯᐅᖅᑕᐅᓪᓗᑎᒡᓗ ᓄᓇᕗᒻᒥ ᑲᓇᑕᒥᓗ 
ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᓕᖕᓄᑦ ᑎᑎᕋᕐᕕᖏᓐᓂ. 

ᐊᓐᓂᐊᖃᖅᑐᓂᒃ ᖃᐅᔨᓂᖅ

• ᐊᓐᓂᐊᖃᕐᓂᕐᒧᑦ ᐊᑎᓕᐅᖅᑕᐅᓪᓗᓂᑕᑕᑎᕆᐊᓕᒃᑯᑦ ᐋᓐᓂᐊᕕᖕᒥ ᐋᓐᓂᐊᓂᒡᓗᖃᐅᔨᓴᖅᑎᐅᑉ ᐅᓂᒃᑳᖓᐃᓚᐅᖃᓯᐅᑎᓪᓗᓂ ᑭᓱᕐᓗᖕᓂᕋᐃᔪᒥᒃ ᖃᓄᕐᓗ ᑲᒪᒋᔭᐅᓂᖃᕐᓂᐊᕐᒪᖔᖅᐊᐅᓪᓚᖅᑎᑕᐅᓪᓗᑎᒃ ᓄᓇᕗᑦ
ᒐᕙᒪᒃᑯᖏᑕᐋᓐᓂᐊᖃᕐᓇᙱᑦᑐᓕᕆᔨᖏᓐᓄᑦ.

• ᓄᓇᓕᖕᓂᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑎᑎᕋᖅᖢᓂᐅᒃ ᓇᓗᓇᐃᖅᑕᐅᓪᓗᓂᓇᓕᐊᖕᓂᒃ ᖁᓕᓂᑦ ᐋᓐᓂᐊᖑᖕᒪᖔᖅ ᐃᔭᕈᕙᐅᔭᐃᓪᓗ ᐊᒃᑐᖅᑕᐅᓂᖃᖅᑐᑦ ᓇᕿᑎᖅᑕᐅᓪᓗᑎᒃ ᖃᕆᓴᐅᔭᓄᑦ
ᐱᐊᓂᒃᑕᐅᖕᒪᑕᑐᓂᔭᐅᓪᓗᑎᒃ ᐊᐃᑦᑐᐃᓐᓇᖅᑐᓂᒃ ᖃᐅᔨᓴᖅᑎᒧᑦ ᓱᓕᒐᓗᐊᕐᒪᖔᖅᕿᒥᕐᕈᓪᓗᓂᐅᒃ ᐊᒻᒪᓗ ᑭᓱᒥᒃ ᐋᓐᓂᐊᖃᕐᒪᖔᖅ ᑎᑎᖅᑕᐅᓕᖅᖢᓂᓄᓇᕗᒻᒥ ᐋᓐᓂᐊᓕᖕᓄᑦ ᑎᑎᕋᕐᕕᖕᒧᑦ (ᐊᑎᓕᐅᕐᕕᖕᒧᑦ). 
ᐋᓐᓂᐊᓂᒃ ᖃᐅᔨᓴᖅᑎᐅᖅ ᐱᐊᓂᒋᐊᖃᖅᖢᓂᐅᒃ SCHP ᑖᓐᓇᐋᓐᓂᐊᖅᑖᖅᑐᖅᖃᕆᓴᐅᔭᓂᐊᑎᖃᖃᑕᐅᙱᑉᐸᑦ. 

• ᐊᑯᓂᐅᑎᒋᓂᖓ: ᑲᔪᓯᔪᖅ

ᓄᓇᕗᒻᒥ ᐋᓐᓂᐊᖅᑖᖅᑐᓄᑦ
ᑕᑕᑎᖅᑕᐅᕙᒃᑐᑦ

• ᑕᕐᕋᖏᑦ ᑐᖅᑯᖅᑕᐅᓪᓗᑎᒃ ᐊᐃᑦᑐᐃᓐᓇᖅᑐᓂᒃ ᖃᐅᔨᓴᖅᑎᒧᑦ (ᑕᑕᑎᖅᓯᒪᔪᑦ + ᐋᓐᓂᐊᓂᒃ ᖃᐅᔨᓴᖅᑎᓄᑦ ᐅᓂᒃᑳᓕᐊᑦ ᐊᑕᐅᓯᕐᒧᑦ ᑲᑎᑕᐅᓪᓗᑎᒃ)
• ᐊᐅᓪᓚᖅᑎᑕᐅᑲᐅᑎᒋᓪᓗᑎᒃ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᓕᖕᓄᑦ ᐋᓐᓂᐊᕕᖓᓄᑦ ᐋᓐᑎᐅᕆᐅᒥ ᖃᕆᓴᐅᔭᑎᒍᑦ ᑕᐃᔭᕐᒥᒃ Tumbleweed MFT (ᐊᑖᓂᑕᑯᓗᒍ)

ᒪᒥᑕᐅᔪᓐᓇᙱᑦᑐᓂᒃ
ᐋᓐᓂᐊᓕᖕᓄᑦ ᐋᓐᓂᐊᕐᕕᒃ

ᐋᓐᑎᐅᕆᐅ

• ᓇᕿᑎᕆᓪᓗᑎᒃ, ᓇᓗᓇᐃᔭᐃᓪᓗᑎᒃ, ᐊᒻᒪᓗ ᑎᑎᕋᖅᑕᐅᓯᒪᔪᑦ ᑐᑭᓕᐅᖅᑕᐅᑦᑎᐊᖅᖢᑎᒃ
• ᐱᕕᒃᓴᖅ: ᑲᔪᓯᔪᖅ

ᑐᓴᖅᑎᑦᑎᔾᔪᑕᐅᔪᑦ
ᓄᓇᕗᒻᒧᑦ

• ᐋᓐᓂᐊᓕᖕᓄᑦ ᐋᓐᓂᐊᕕᖓᓄᑦ ᐋᓐᑎᐅᕆᐅᒧᑦ ᐊᐅᓪᓚᖅᑎᑕᐅᓪᓗᓂ (ᖃᕆᓴᐅᔭᒃᑯᑦ) ᓄᓇᕗᒻᒧᑦ: ᐱᓕᕆᕙᓪᓕᐊᓂᐅᔪᑦ
• ᐱᕕᒃᓴᖅ: ᐊᕐᕌᒍᒥ ᑎᓴᒪᐃᖅᐸᒡᓗᓂ

ᓄᓇᕗᒻᒥ ᑎᑎᖅᑲᐅᑏᑦ
ᑐᑭᓕᐅᖅᑕᐅᑦᑎᐊᖅᖢᑎᒃ

• ᐋᓐᓂᐊᓕᖕᓄᑦ ᐋᓐᓂᐊᕕᖓᓄᑦ ᐋᓐᑎᐅᕆᐅᒥ ᐱᔭᐅᔪᑦ ᕿᒥᕐᕈᔭᐅᓪᓗᑎᒃ ᑕᒻᒪᖅᑕᐅᔪᕕᓂᖅᓯᐅᖅᖢᑎᒃ ᐊᒥᒐᖅᓯᖕᒪᖔᑕᓘᓃᑦ
• ᑐᓴᖅᑎᑕᐅᓪᓗᑎᒃ ᓄᓇᕗᒻᒥ ᐋᓐᓂᐊᕕᐅᔪᑦ ᐊᓯᖏᓪᓗ ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂᒃ ᐊᒥᒐᖅᓯᓂᖃᖅᑐᓄᑦ ᐃᓗᐃᑦᑐᕈᖅᑎᒃᑲᓐᓂᖁᔭᐅᓪᓗᑎᒃ

ᓄᓇᕗᒻᒥ ᓇᓗᓇᐃᖅᖢᑎᒃ
ᑐᓴᖅᑕᐅᔪᓂᒃ ᑎᑎᖅᑲᐅᑎᓂᒃ

• ᑎᑎᖅᑲᐅᑏᑦ ᓇᓗᓇᐃᔭᖅᓯᒪᑦᑎᐊᓕᖅᖢᑎᒃ ᐊᐅᓪᓚᖅᑎᑕᐅᓪᓗᑎᒃ ᐋᓐᓂᐊᓕᖕᓄᑦ ᐋᓐᓂᐊᕕᖓᓄᑦ ᐋᓐᑎᐅᕆᐅᒥ ᖃᕆᓴᐅᔭᒃᑯᑦ ᑕᐃᔭᕐᒥᒃ Tumbleweed MFT 
• ᖃᖓᒃᑯᑦ:  ᑎᓴᒪᐃᖅᑕᖅᖢᓂ

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ

• ᑲᓇᑕᒥ ᒪᒥᑕᐅᔪᓐᓇᙱᑦᑐᓂᒃ ᐋᓐᓂᐊᓄᑦ ᑎᑎᕋᕐᕕᖓᑦ ᖃᕆᓴᐅᔭᑎᒍᑦ ᓅᑦᑎᕙᒃᐳᑦ
• ᐋᓐᓂᐊᓕᖕᓄᑦ ᐋᓐᓂᐊᕕᖓᓄᑦ ᐋᓐᑎᐅᕆᐅᒥ ᐅᓂᒃᑳᓂᒃ ᐊᐅᓪᓚᖅᑎᑦᓕᖅᖢᑎᒃ ᑲᓇᑕᒥ ᒪᒥᑕᐅᔪᓐᓇᙱᑦᑐᒥᒃ ᐋᓐᓂᐊᓕᖕᓄᑦ ᑎᑎᕋᕐᕕᖓᓄᑦ/NAACCR−ᑯᓐᓄᑦ

ᑭᒡᓕᓯᓂᐊᖅᑎᒃᑯᑦ ᑲᓇᑕᒥ
ᐊᐅᓪᓚᖅᑎᑦᑎᓪᓗᑎᒃ
ᑭᒡᓕᓯᓂᐊᖅᓯᒪᔪᓂᒃ

ᓄᓇᕗᒻᒧᑦ

• ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᓄᑖᙳᕆᐊᖅᓯᒪᔪᓂᒃ ᐊᑎᓕᐅᖅᑕᐅᔪᕕᓂᕐᓄᑦ ᑐᓴᖅᑕᐅᔪᑦ ᐊᐅᓪᓚᖅᑎᑕᐅᓪᓗᑎᒃ ᓄᓇᕗᒻᒧᑦ ᖃᕆᓴᐅᔭᑎᒍᑦ ᓅᑦᑎᔾᔪᑎᖏᑎᒍᑦ
• ᖃᐅᔨᒋᐸᖅᑕᐅᓗᑎᒃ ᐋᓐᓂᐊᖅᑖᖅᑐᕕᓂᕐᓄᑦ ᓇᐃᓴᖅᓯᒪᔪᑦ ᐊᑕᐅᓯᕐᒦᒃᑲᓗᐊᕐᒪᖔᑕᑐᖅᑯᕐᕕᖕᒥ ᐊᒻᒪᓗᑖᒃᑯᐊ ᐋᓐᓂᐊᓂᒃ ᖃᐅᔨᓴᖅᑎᓂᖔᖅᑐᑦ ᐅᓂᒃᑳᖏᑦ ᓅᑕᐅᔭᕆᐊᖃᖅᖢᑎᒃ ᐅᕘᓇᖃᕆᓴᐅᔭᓕᕆᔾᔪᑎᒃᑯᑦ

ᐃᓗᐃᑦᑐᒥᒃ ᐋᓐᓂᐊᓕᖕᓄᑦ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᔾᔪᑎᐅᔪᒧᑦ ᐊᑐᐊᒐᖅ 

ᐋᓐᑎᐅᕆᐅᒥ

ᑲᓇᑕᒥ ᐋᓐᓂᐊᓕᖕᓄᑦ
ᑎᑎᕋᕐᕕᒃ _ 

ᑭᒡᓕᓯᓂᐊᖅᑏᑦ ᑲᓇᑕᒥ

ᐱᓪᓗᐊᑕᐅᓂᖏᑦ ᖃᓄᐃᓕᖓᔭᕆᐊᓖᑦ 
 

• ᖃᓄᐃᑦᑐᖃᖅᑎᓪᓗᒍ ᐅᓗᖓ: ᐃᓄᒃ ᐋᓐᓂᐊᓕᖅᑐᕕᓂᐅᑎᓪᓗᒍ ᓇᓪᓕᐅᒃᑯᒫᖃᖅᑑᓪᓗᓂ 
ᐱᔭᐅᓯᒪᔭᕆᐊᓕᖕᓂᒡᓗ ᐱᓯᒫᓂᒃᐸᑦ ᓯᕗᓪᓕᖅᐹᕆᓪᓗᓂᐅᒃ ᐅᑭᐅᒥ. ᑖᒃᑯᐊ ᓇᐃᓴᖅᓯᒪᔪᑦ ᓂᕆᐅᓇᙳᐊᕋᔭᖅᑐᑦ 
ᐅᓄᖅᑎᒋᓇᔭᕐᓂᖏᑦ ᐋᓐᓂᐊᖅᑖᕐᓗᑎᒃ 1,000−ᖑᑐᐊᕌᖓᑕ ᐃᓄᐃᑦ ᐅᑭᐅᑉ ᐃᓗᐊᓂ ᐋᓐᓂᐊᓕᕋᔭᖅᑐᑦ. 

ᖃᓄᐃᑦᑐᖃᕐᓂᖓ 1,000−ᖑᑐᐊᕌᖓᑕ ᐃᓄᐃᑦ/ᐅᑭᐅᒥ = (ᐅᓄᖅᑎᒋᓂᖏᑦ ᓄᑖᑦ ᐋᓐᓂᐊᓕᖅᑐᑦ 
ᐊᒡᒍᖅᑐᖅᓯᒪᔪᓂ/ᐃᓄᓕᒫᓂ ᐊᑦᑕᕐᓇᖅᑐᒦᑦᑐᑦ (ᐊᒡᒍᖅᓯᒪᔪᒥᑦᑕᐃᓐᓇᖅ) x 1,000   

• ᐅᓄᕐᓂᖏᑕ ᓇᐃᓴᖅᑕᐅᓂᖏᑦ: ᖃᓄᐃᔾᔪᑎᓖᑦ ᖃᔅᓯᐅᓂᖏᑦ ᓄᓇᕗᒻᒥ ᓴᓂᐊᓂᓕ ᑲᓇᑕᒥ ᖃᓄᐃᔾᔪᑎᓖᑦ 
ᓇᐃᓴᖅᑕᐅᓯᒪᔪᑦ: 

ᐅᓄᕐᓂᖏᑕ ᓇᐃᓴᖅᑕᐅᓂᖏᑦ = (ᐅᓄᖅᑎᒋᓂᖏᑦ ᐋᓐᓂᐊᓖᑦ 1,000−ᖑᑐᐊᕌᖓᑕ ᐃᓄᒃ/ᐅᑭᐅᖅ 
[ᓄᓇᕗᑦ] /(ᐅᓄᖅᑎᒋᓂᖏᑦ ᐋᓐᓂᐊᓖᑦ 1,000−ᖑᑐᐊᕌᖓᑕ ᐃᓄᒃ/ᐅᑭᐅᖅ [ᑲᓇᑕ]))  

ᐅᓄᕐᓂᖏᑕ ᓇᐃᓴᖅᑕᐅᓂᖏᑦ ᒪᕐᕈᐃᖅᑕᐅᓪᓗᓂ ᐊᔾᔨᒌᙱᑦᑐᒃᑯᑦ = (ᐅᓄᖅᑎᒋᓂᖏᑦ ᐋᓐᓂᐊᓖᑦ 
1,000−ᖑᑐᐊᕌᖓᑕ ᐃᓄᒃ/ᐅᑭᐅᖅ [ᓄᓇᕗᑦ] /(ᐅᓄᖅᑎᒋᓂᖏᑦ ᐋᓐᓂᐊᓖᑦ 1,000−ᖑᑐᐊᕌᖓᑕ 
ᐃᓄᒃ/ᐅᑭᐅᖅ [ᓄᓇᕗᑦ]))  

• 95% ᓱᓕᓂᖓᓄᑦ ᐅᒃᐱᕆᔭᐅᓂᖓ: ᓇᐃᓴᖅᑕᐅᑎᓪᓗᒋᑦ ᐅᓄᕐᓂᖏᑦ ᑕᒫᓂ 95%−ᒥᒃ ᐅᒃᐱᕐᓇᕐᓂᖏᓐᓄᑦ 
ᑕᐃᒪ ᖃᔅᓯᐅᓂᖏᑦ ᓱᓕᔫᕗᖅ ᓄᓇᒧᑦ ᐊᕕᒃᑐᖅᓯᒪᔪᓄᓪᓘᓃᑦ.  

• ᐅᑭᐅᖏᑦ ᐊᕕᒃᑐᖅᓯᒪᓪᓗᑎᒃ ᓇᐃᓴᐃᖃᑦᑕᕐᓂᖅ: ᓇᐃᓴᕈᓯᕆᔭᐅᔪᖅ ᐅᑭᐅᕆᔭᐃᑦ ᐊᕕᒃᑐᖅᑕᐅᓪᓗᑎᒃ 
ᐃᓕᖅᑯᓯᓕᐊᖑᓯᒪᖕᒪᑦ ᑕᐃᒫᒡᓗ ᓱᓕᓂᖅᓴᓂᒃ ᓴᓂᓕᕇᓕᖅᑎᖦᖢᒋᑦ ᑕᑯᔭᒃᓴᐅᖕᒪᑕ ᑕᐃᒃᑯᐊᓗ 
ᐊᔾᔨᒌᙱᓐᓂᐅᕙᒃᑐᑦ ᐲᔭᖅᑕᐅᓪᓗᑎᒃ ᐅᑭᐅᖃᑎᒌᙱᑦᑐᓂ ᑖᒃᑯᓇᓂ ᐊᒡᒍᖅᑐᖅᓯᒪᔪᓂ ᐅᑭᐅᖅᑕᖅᑐᒥ ᐊᒻᒪᓗ 
ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂᒃ. ᐅᑭᐅᖏᑦ ᐊᒡᒍᖅᑐᖅᓯᒪᑲᐅᑎᒋᓪᓗᑎᒃ ᓇᐃᓴᖅᑕᐅᔪᑦ ᑭᒡᒐᖅᑐᐃᖕᒪᑕᓕ 
ᖃᔅᓯᐅᓪᓗᐊᕋᔭᓚᐅᖅᓯᒪᔪᓂ ᐃᓄᒋᐊᒃᑎᒋᓂᖏᑦ ᑖᓐᓇᑦᑕᐃᓐᓇᐅᒃᐸᑕ ᓲᕐᓗ 2011−ᒥ ᑲᓇᑕᒥ ᐃᓄᐃᑦ 
ᓇᐃᓴᖅᑕᐅᓂᕆᓚᐅᖅᓯᒪᔭᖓᑐᑦ. 

• ᓯᓚᖅᔪᐊᕐᒥ ᐃᓕᓴᕆᔭᐅᓂᖏᑦ ᓇᓕᐊᖑᖕᒪᖔᑕ ᐋᓐᓂᐊᖑᔪᑦ: ᓯᓚᖅᔪᐊᕐᒥ ᐃᓕᓴᕆᔭᐅᓂᖏᑦ ᓇᓕᐊᖑᖕᒪᖔᑕ 
ᐋᓐᓂᐊᖑᔪᑦ ᖃᐅᔨᔾᔪᑕᐅᕙᒃᐳᖅ ᑭᓱᕐᓗᖕᓂᖃᕐᒪᖔᑕ ᐋᓐᓂᐊᓄᑦ ᐊᒻᒪᓗ ᑎᒥᒃᑯᑦ ᖃᓄᐃᔾᔪᑕᐅᕙᒃᑐᑦ 
ᑕᐃᓯᔨᐅᓪᓗᑎᒃ. ᓇᓗᓇᐃᕈᑕᐅᕙᖕᒪᑦ ᑭᓱᕐᓗᖕᓂᖃᕐᒪᖔᑕ ᖃᔅᓯᓂᒃ ᐊᒻᒪᓗ ᐊᓯᐊᒍᑦ ᐋᓐᓂᐊᕐᓂᒃᑯᑦ 
ᐱᔾᔪᑕᐅᕙᒃᑐᓂᒃ ᐋᓐᓂᐊᕕᖕᓄᑦ ᑭᒡᓕᓯᓂᐊᖅᑎᓄᓪᓗ ᐋᓐᓂᐊᖅᑐᓕᕆᓂᕐᒧᑦ ᐃᓚᖃᓲᖑᖕᒪᑕ ᓇᓪᓕᐅᒃᑯᒫᓂᒃ 
ᐃᓅᔪᓐᓃᕐᓂᕐᒧᑦ ᐊᒻᒪ ᓇᓗᓇᐃᕈᑕᐅᕙᒃᑭᓪᓗᓂ ᑭᓱᓂᒃ ᐋᓐᓂᐊᖃᓚᐅᕐᓂᕐᒪᖔᖅ. 


